
ყვარლის მუნიციპალიტეტის მერიის 
ორგანიზებით, ქალაქ ყვარელში, საქა­
რთველოს დროშებით მოირთო მუნიცი­
პალიტეტის ადმინისტრაციული შენობის 
მიმდებარე სკვერი და კუდიგორის ქუჩის 
ნაწილი. 

დამოუკიდებლობის დღისადმი მი­
ძღვნილი საზეიმო ღონისძიება ყვარლის 
კოტე მარჯანიშვილის სახელობის თეატ­
რის დარბაზში გაიმართა. 

შესრულდა საქართველოს სახე­
ლმწიფო ჰიმნი, ადგილობრივი ფოლკ­
ლორული და საესტრადო ანსამბლების 
მუსიკალური და ქორეოგრაფიული ნო­
მრები. 

ღონისძიებას ესწრებოდნენ ყვარლის 
მუნიციპალიტეტის მერი გივი ზაუტა­
შვილი, ადგილობრივი თვითმმართველო­
ბის წარმომადგენლები, მოწვეული სტუმ­
რები და ადგილობრივი მოსახლეობა.

საქართველოს 
დამოუკიდებლობის დღისადმი

მიძღვნილ საზეიმო 
ღონისძიებაზე

იმუნიზაცია სიცოცხლის ყველა ეტაპზე 
ჯანმრთელობის დაცვის საუკეთესო 

არჩევანია...

პატივი მიაგო საქართველოს 
დამოუკიდებლობისათვის მებრძოლ, 

საქართველოს ეროვნული გმირის ზურაბ 
ჭავჭავაძის ხსოვნას

ყვარლის მუნიციპალიტეტის მერმა გივი ზაუტაშვილმა პა­
ტივი მიაგო საქართველოს დამოუკიდებლობისათვის მებრძოლი 
ეროვნული გმირის, ზურაბ ჭავჭავაძის ხსოვნას მის ქალიშვილ, 
ნინო ჭავჭავაძესთან ერთად. 

ქართველმა დისიდენტმა და საქართველოს დამოუკიდებ­
ლობისათვის მებრძოლმა, 1980-იანი წლების ეროვნული მოძრა­
ობის ერთ-ერთმა ლიდერმა ზურაბ ჭავჭავაძემ, 1987 წელს მერაბ 
კოსტავასა და თამარ ჩხეიძესთან ერთად დააფუძნა საბჭოთა 

პერიოდის ერთ-ერთი პირველი ეროვნულ-პოლიტიკური ორგა­
ნიზაცია `ილია ჭავჭავაძის საზოგადოება~. 1988 წლიდან ჭავ­
ჭავაძე ამ საზოგადოების მმართველობის წევრი, ხოლო შემდეგ 
კი ფაქტობრივი ლიდერი გახდა და მნიშვნელოვანი წვლილი შეი­
ტანა საქართველოს დამოუკიდებლობის აღდგენაში. 

ზურაბ ჭავჭავაძე 1989 წლის 13 ოქტომბერს ავტოავარიის 
შედეგად გარდაიცვალა და დაკრძალულია ყვარელში, იოანე ნათ­
ლისმცემლის სახელობის ჭავჭავაძეთა საგვარეულო ეკლესიაში. 

ცნობილია, რომ ზაფხულის პირობებში 
მატულობს ინფექციური დაავადებების 
გავრცელების საშიშროება, რომელთა გა-
დატანა ხდება წყლით, დაბინძურებული 
საკვებით, კოღოებით და ტკიპებით. 

ყვარლის მუნიციპალიტეტში ეპი-
დემიოლოგიური ვითარების გარკვევისა 
და ინფექციური დაავადებების თავიდან 
აცილების მიზნით განსახორციელებელ 
ღონისძიებებზე ყვარლის საზოგადოებ-
რივი ჯანმრთელობის დაცვის სამსახუ-
რის ხელმძღვანელს, ბატონ მერაბ სე-
ფაშვილს ვესაუბრეთ. 

– ბატონო მერაბ, ზაფხულში ინ-
ფექციების გავრცელებისთვის ხელსაყ-
რელი პირობებია, რომელი დაავადებების 
მიმართ უნდა გამოვიჩინოთ სიფრთხილე. 
განსაკუთრებით ხშირია დაბინძურებული 
საკვებით მოწამვლის შემთხვევები, ანუ 
ნაწლავური ინფექციები, როგორ მოვახ-
დინოთ გამომწვევის იდენტიფიკაცია?

– ზაფხულის დადგომასთან და ტე­
მპერატურის მომატებასთან ერთად მა­

ტულობს ნაწლავური ინფექციების შემ­
თხვევები. 

ნაწლავური ინფექცია – ნაწლავების 
ანთებითი პროცესია, რომლისთვისაც 
დამახასიათებელია დიარია და მაღალი 

ტემპერატურა. მისი გამოწვევა შეუძლიათ 
როგორც ბაქტერიებს ისე ვირუსებს. 

მკურნალობის სწორი ტაქტიკის შე­
სარჩევად აუცილებელია გამომწვევის 
იდენტიფიკაცია. თავდაპირველად კეთ­
დება განავლის სრული საერთო ანალიზი. 
ბაქტერიული ინფექციის შემთხვევაში 
მასში მომატებულია ლორწო, ლეიკოცი­
ტები, ზოგიერთ შემთხვევაში ერითრო­
ციტებიც და რაც მთავარია აღმოჩნდება 
ინფექციის გამომწვევი აგენტი. აქვე 
ავღნიშნავ, რომ თუ განავლის ბაქტერიო­
ლოგიური გამოკვლევით გამომწვევი ვერ 
აღმოჩნდა, ეს არ გამორიცხავს მის არ­
სებობას. ამ დროს გადამწყვეტია ექიმის 
როლი, რომელიც ანალიზის პასუხის და 
კლინიკური სიმპტომების მიხედვით მო­
ახდენს გამომწვევის იდენტიფიცირებას. 

– რით განსხვავდება ერთმანეთის-
გან სხვადასხვა მიკრობით გამოწვეული 
ნაწლავური ინფექციები?

gagrZeleba me-3 gv.-ze

ეროვნული დამოუკიდებლობის 
დღეს მიეძღვნა ყვარლის მთავარი ბიბ­
ლიოთეკის (გამგე ნინო მიქელაძე) და 
კულტურის განვითარების ცენტრთან 
არსებული ლიტერატურული სალონის 
`ჩირაღდანი~ (ხელმძღვანელი ზეინაბ 
ჭიჭიკოშვილი) ერთობლივი ღონისძიება 
თემაზე: `26 მაისი ჩვენი ტკივილისა და 
სიამაყის დღე~. 

ყვავილებით მორთულ ბიბლიო­
თეკის ფოიეში ყურადღებას იპყრობდა 
კედლებზე მოთავსებული ნახატების 
გამოფენა წარწერით: `ჩვენი მომავლის 
ბიბლიოთეკა~. 

ნახატების ავტორები იყვნენ: ყვარ­
ლის კულტურის განვითარების ცენტრ­
თან არსებული ხატვის წრის (ხელმძღვა­
ნელი თეკლა ჩიხორლიშვილი) წევრები 
და ყვარლის პირველი საჯარო სკოლის 
(მასწავლებელი მარინა ზანდარაშვილი) 
მოსწავლეები. 

ღონისძიება გახსნა კულტურის გან-
ვითარების ცენტრის ხელმძღვანელმა მა-

26 მაისი – ტკივილისა და სიამაყის დღე

ია ზარდიაშვილმა, რომელმაც ფართოდ 
ისაუბრა ეროვნული დამოუკიდებლობის 
დღის მნიშვნელობასა და ეროვნული 
მოღვაწეობის შესახებ. განსაკუთრებით 

შეეხო ზურაბ ჭავჭავაძის დამსახურებას 
ამ მიმართებით. 

gagrZeleba me-2 gv.-ze

შემდეგ მიმართა ახალგაზრდებს, რომ სადაც არ უნდა წა­
ვიდნენ, მათთვის მთავარი უნდა იყოს: `მამული, ენა, სარწმუნო­
ება~. 

ყვარლის ლიტერატურულ სალონში ძირითადად გაერთია­
ნებულნი არიან უფროსი ასაკის მოსწავლეები. ინტერესი აღნიშ­
ნული სალონის მიმართ თანდათან უფრო გაიზარდა და ამიტომ 
სექტემბრის თვიდან მასში გაერთიანდება მეორე ჯგუფი, რომე­
ლიც დაკომპლექტებული იქნება VII-VIII კლასის მოსწავლეებით, 
სწორედ მათი მიღება სალონის წევრებად მოხდა მნიშვნელოვან 
დღეს – 26 მაისს. 

აღნიშნულ ღონისძიებას ესწრებოდნენ სალონის როგორც 
ძველი, ასევე ახლადმიღებული წევრებიც. 

მოსწავლეებს ეს მნიშვნელოვანი დღე მიულოცეს ყვარ­
ლის მთავარი ბიბლიოთეკის გამგემ ნინო მიქელაძემ, ყვარლის 
პირველი საჯარო სკოლის ქართული ენისა და ლიტერატურის 
მასწავლებელმა, ქალბატონმა ნატო ფერიაშვილმა, პენსიონერმა 
პედაგოგმა ნანა გოცირიძემ, ყვარლის მთავარი ბიბლიოთეკის 
ბიბლიოთეკარმა და ყოფილმა ემიგრანტმა ქალბატონმა ეთერ 
ლობჟანიძემ, რომელმაც სევდიანად ისაუბრა ემიგრანტული 
ცხოვრების შესახებ და ახალგაზრდები დაარწმუნა იმაში, თუ რა 
ძნელია სამშობლოს მონატრებით ცხოვრება. შემდეგ უსურვათ 
წარმატებები და მშვიდობიანად ცხოვრება მარიამ ღვთისმშო­
ბლის წილხვედრ საქართველოში. 

ზურაბ ჭავჭავაძის წინაპრების შესახებ ვრცლად ისაუბრა 
ყვარლის პირველი საჯარო სკოლის მენტორმა პედაგოგმა, 
ისტორიის დოქტორმა მაია ბურდიაშვილმა. მან მრავალი მნიშ­
ვნელოვანი ფაქტი გააცნო მოსწავლეებს ჭავჭავაძეების შესახებ. 
ყურადღება გაამახვილა ილია ჭავჭავაძისა და დიდი ნიკო ჭავ­
ჭავაძის ურთიერთობაზე. აღინიშნა, რომ ილიას მიერ წამოწყე­

ბული სასიკეთო საქმეების დამფინანსებელი სწორედ დიდი ნიკო 
ჭავჭავაძე იყო, რომელიც მუშაობდა დაღესტნის გუბერნატო­
რად და რომელმაც ააგო ყვარელში ნათლისმცემლის ეკლესია, 
სადაც განისვენებენ ჭავჭავაძეთა სახელოვანი გვარის წარმომა­
დგენლები. 

ამასთან ერთად, ისაუბრა ზურაბ ჭავჭავაძის მამის – ნიკო 
ჭავჭავაძის შესახებ, რომლის უბიწო რეპუტაცია, პროფესიონა­
ლიზმი და ქვეყნისადმი უანგარო სიყვარული სამაგალითო იყო. 

ლიტერატურული სალონის ხელმძღვანელმა ზეინაბ ჭიჭი­
კოშვილმა ისაუბრა ეროვნული მოძრაობის შესახებ. შემდეგ მო­

1 ივნისი ბავშვთა დაცვის დღეა. დღე, 
როდესაც ხდება მსოფლიო საზოგადო­
ებრივი აზრის მობილიზება ბავშვთა და­
საცავად, ზრუნვა მათი ჯანმრთელობისა 
და დემოკრატიული აღზრდა-განვითარე­
ბისათვის. 

საუკუნეების მანძილზე, მსოფლიოს 
ბევრ ქვეყანაში არაფრად ითვლებოდა 
ბავშვთა მიმართ ჩადენილი ძალადობები, 
იქნებოდა ეს ფიზიკური თუ ფსიქოლო­
გიური, მნიშვნელოვნად იზღუდებოდა 
არა თუ უმაღლესი, არამედ საბაზისო 
განათლების შესაძლებლობაც, ბავშვებს 
არ ჰქონდათ ღირსეული სამედიცინო 
მომსახურების მიღების შესაძლებლობა; 
ბავშვები ჩვეულებრივად იყვნენ ჩაბმული 
მძიმე სამუშაოს შესრულებაში, ხდებოდ­
ნენ ტრეფიკინგის მსხვერპლნი, მაღალი 
იყო სტატისტიკა ბავშვთა სიკვდილიანო­
ბის და ა. შ. 

საბედნიეროდ, დღეს რეალობა გა­
უმჯობესებულია. ნებისმიერ განვითა­
რებულ საზოგადოებაში ბავშვს მეტად 
მნიშვნელოვანი და განსაკუთრებული 
ადგილი უკავია და ყოველთვის ითვლება 
არსებად, რომელიც განსაკუთრებულ და 
ფაქიზ მიდგომებს საჭიროებს, რაც კიდევ 
უფრო გაამყარა გაერთიანებული ერების 
ორგანიზაციის გენერალური ასამბლეის 
მიერ 1989 წელს მიღებულმა `ბავშვის 
უფლებათა კონვენციამ~, რომელმაც 
სრულად შეცვალა ბავშვების აღქმაც და 
მათდამი დამოკიდებულებაც;კონვენცია 
განმარტავს, რომ `ბავშვები არიან გან­
საკუთრებული უფლებების მქონე ადამი­
ანები და არა ქველმოქმედების მხოლოდ 
პასიური ობიექტები~. კონვენცია აღია­
რებს, რომ `ბავშვი, მისი ფიზიკური და 
გონებრივი სიმწიფის გამო საჭიროებს 
სპეციალურ დაცვას და ზრუნვას, მათ შო­
რის სათანადო სამართლებრივ დაცვას, 
როგორც დაბადებამდე, ისე დაბადების 
შემდეგ~. 

თანამედროვე დემოკრატიული სა­
ხელმწიფოები ბავშვთა მნიშვნელობაზე 
უკვე წლებია, შეჯერდნენ და ყველა გა­
ნვითარებულ ქვეყანაში ერთ-ერთ მნიშ­
ვნელოვან პრიორიტეტს სწორედ ბავშვი 
და მისი უფლებების დაცვა წარმოადგენს, 
რომელიც თანდათან საკანონმდებლო 
დონეზეც წესრიგდება. ადამიანის უფლე­
ბების დაცვის პარალელურად კიდევ 
უფრო მეტადაა ყურადღება გამახვილე­
ბული ბავშვის უფლებების დაცვაზე. 

როგორც უკვე აღვნიშნეთ, 1989 
წელს გაერთიანებული ერების ორგა­
ნიზაციამ მიიღო ბავშვთა უფლებათა 
კონვენცია, რომელიც ყველაზე მკა­
ფიოდ განმარტავს ბავშვთა უფლებების 
მნიშვნელობასაც და ზრუნავს კიდეც ამ 
უფლებების დაცვაზე ყველა იმ სახელმიწ­
ფოში, რომელიც კონვენციას უერთდება. 
კონვენცია ემყარება ოთხ ძირითად პრი­
ნციპს, რომელთა გათვალისწინებაც 
აუცილებელია ამ კონვენციის ეროვნულ 
დონეზე რეალურად განხორციელები­
სათვის. კერძოდ, კონვენციაში გამოკვე­
თილი თითოეული უფლება ეხება ყველა 
ბავშვს ყოველგვარი დისკრიმინაციული 
გამონაკლისის გარეშე. 

ეს ოთხი პრინციპი გახლავთ: 
სიცოცხლე – ბავშვებს აქვთ სიცო­

ცხლისა და გადარჩენის უფლება, სამე­
დიცინო მომსახურებით სარგებლობის, 
წყლითა და სანიტარული სისტემით უსა­
ფრთხოდ სარგებლობის უფლება;

განვითარება – ბავშვებს აქვთ განათ­
ლების, ინდივიდუალობის განვითარების, 
გონებრივ თუ ფიზიკურ შესაძლებლო­
ბათა სრულად გამოვლენის უფლება. 

დაცვა – ბავშვებს აქვთ უფლება 
დაცულნი იყვნენ ნებისმიერი სახის შე­
ზღუდვებისა და ექსპლუატაციისაგან, 
ომისა და გაჭირვებისაგან. 

მონაწილეობა – ბავშვებს აქვთ 
უფლება გააჩნდეთ საკუთარი აზრი, თა­
ვისუფლად გამოხატონ თავიანთი შეხე­
დულებანი და მიიღონ სასურველი ინფო­
რმაცია. 

აღნიშნულ კონვენციას საქართველო 
1994 წელს შეუერთდა და ამით აიღო 
კონვენციით გაწერილი ნორმების შესრუ­
ლების ვალდებულება. გარდა ამისა, საქა­
რთველომ აიღო ეროვნული კანონმდებ­
ლობის გადასინჯვის ვალდებულება ისე, 
რომ მაქსიმალურად დაცული იყოს ბავ­
შვთა უფლებები ქვეყანაში. მას შემდეგ 
ეროვნული კანონმდებლობა აღიარებს 
`ბავშვის უფლებათა კონვენციით~ გან­
მტკიცებულ სამართლებრივ ნორმებს და 
თავის თავზე იღებს პასუხისმგებლობას, 
უზრუნველყოს განხილული უფლებების 
დაცვა საქართველოში. 

2019 წლის 20 სექტემბერს საქართვე­
ლოს პარლამენტმა მიიღო ბავშვთა უფლე­
ბების კოდექსი, რომლის კონსოლიდირე­
ბულ ვერსიაში ვკითხულობთ, რომ `კო­
დექსის მიზანია ბავშვის კეთილდღეობის 
უზრუნველყოფა საქართველოს კონსტი­
ტუციის, ბავშვის უფლებათა კონვენციის, 
მისი დამატებითი ოქმებისა და სახელმწი­
ფოს მიერ აღიარებული სხვასაერთაშო­
რისო სამართლებრივი აქტების ეფექტიანი 
იმპლემენტაციის ხელშეწყობით~. 

კოდექსით გაწერილია, რომ დოკუმე­
ნტმა ბავშვთა უფლებების კუთხით ხელი 
უნდა შეუწყოს ისეთი საკითხების გადა­
წყვეტას, როგორებიცაა მაგალითად ბა­
ვშვის უფლებებისა და თავისუფლებების 
რეალიზება; ბავშვის საუკეთესო ინტე­
რესების უპირატეს გათვალისწინება, 
მისი ღირსების დაცვა, კეთილდღეობის, 
უსაფრთხოების, სიცოცხლის, ჯანმრთე­
ლობის დაცვის, განათლების, განვითა­
რებისა და სხვა ინტერესების რეალიზება 
და დაცვა ბავშვებისადმი უთანასწორო 
მოპყრობის გარეშე; ბავშვის მონაწილე­
ობის უზრუნველყოფა, მის საზოგადოე­
ბაში დამოუკიდებლად ცხოვრებისთვის 
მომზადება, ბავშვის მაღალი ზნეობრივი 
ღირებულებებით, განსაკუთრებით − 
მშვიდობის, ღირსების პატივისცემის, 
შემწყნარებლობის, თავისუფლების, თა­
ნასწორობისა და სოლიდარობის სულის­
კვეთებით აღზრდა და ა. შ.; 

სამწუხაროდ, ზემოთ განხილული 
საკანონმდებლო ნორმების მიუხედავად, 
ჩვენი ქვეყნის რეალობაში ბავშვთა უფლე­
ბები მაინც ხშირად ირღვევა. ფიზიკური 
ძალადობის ფაქტების გარდა, ადგილი 
აქვს არასრულწლოვნების მიმართ ფსი­
ქოლოგიურ ძალადობას, რაც არანაკლებ 
მტკივნეულად აისახება მათ მდგომარეო­
ბაზე. მაგალითად, ბოლო პერიოდში უნი­
სეფის მიერ მოსახლეობაში ჩატარებული 
კვლევა ამბობს, რომ წლების მანძილზე 
საქართველოში სიღარიბის ტენდენცია 
კლებულობს, თუმცა ქვეყანაში მცხო­
ვრები ყოველი მეხუთე ბავშვი სიღარიბის 
ზღვარს მიღმაა, ხოლო ყოველი მეექვსე 
ბავშვი საარსებო მინიმუმზე ნაკლებს მო­
იხმარს. ბავშვთა უფლებების მნიშვნელო­
ვანი დარღვევაა მაგალითად ოჯახში ძა­
ლდობის საკმაოდ მაღალი სტატისტიკაც, 
რადგან როგორც წესი, ოჯახში ძალადო­
ბის დროს, როდესაც არა თუ პირდაპირ 
ბავშვზე, არამედ თუნდაც ოჯახის სხვა 
წევრზე მიმართული ძალადობა მნიშვნე­
ლოვან ზიანს აყენებს ბავშვსაც; არ უნდა 
დაგვავიწყდეს, რომ რამდენიმე თვის წინ 
ადგილი ჰქონდა ბავშვთა პორნოგრაფიის 
შემთხვევასაც; აქტუალურია ქუჩაში 
მცხოვრები და მომუშავე ბავშვების საკი­
თხიც და ა. შ.;

ვულოცავთ ბავშვთა დაცვის საერთა­
შორისო დღეს საქართველოში მცხოვრებ 
თითოეულ ბავშვს და ვუსურვებთ მათ 
ღირსეულ, ძალადობისაგან თავისუფალ 
გარემოში ცხოვრებას, მათი ჭეშმარიტი 
ინტერესების სრული გათვალისწინებით 
განვითარებას. 

იმედს ვიტოვებთ, რომ `ბავშვის 
უფლებათა კონვენციასა~ და სხვა სა­
მართლებრივ აქტებში განმარტებული 
ნორმები პრაქტიკაშიც მაქსიმალურად 
განხორციელდება და ბავშვთა უფლებები 
ჩვენს ქვეყანაში მაქსიმალურად იქნება 
დაცული.

26 მაისი – ტკივილისა 
და სიამაყის დღე

როცა ქაშუეთში ვაჟას ცხედარი და­
ასვენეს, თმაგაშლილი და გაჭაღარავე­
ბული მანდილოსანი ეკლესიაში შევიდა, 
კართან ჩაიჩოქა და ტირილი აღმოხდა. 
მამაკაცებმა ერთმანეთს ანიშნეს, ბო­
ლოში მდგარმა ხელი მოჰკიდა მოქვითი­
ნეს და ეზოში გაიყვანა. 

ეს ქალბატონი იყო ნინო ფურცე­
ლაძე, ქალი, რომელსაც ვაჟა-ფშაველა 
უყვარდა. ვაჟას უთქვამს `თქვენ მთაში 
ვერ გაძლებთ, მე კი ბარადო~. თუმცა 
ქალბატონი სიკვდილამდე ელოდა. ვაჟას 
გარდაცვალების შემდეგ დიდხანს აღარ 
უცოცხლია. 

როცა გარდაიცვალა, ნინოს დებმა 
ვაჟას ფოტოსურათი ჩააყოლეს საფლა­
ვში. ამ საოცარ ქალბატონს ლექსი მიუ­
ძღვნა პოეტმა ვახტანგ გოგოლაშვილმა. 

არც ჩარგლულა დაგინახავს,
არც ჩარგალის მთები,
ცრემლების და მოლოდინში
გაგითეთრდა თმები,
განა მართლა, განა მართლა
ვერ გაძლებდი ფშავში,
შენზე ნაზი პირიმზენი
ქარაფებზე წვანან. 
ნაზი ქალი ფშავის მთებში,
შენზე ნაზი ტირიფები
ერწევიან ფშანში,
შენზე ნაზი პირიმზენი
ქარაფებზე წვანან,
ნაზი ქალი ფშავის მთებში
ვერ გაძლებდი განა?
რა ყოფილა სიყვარული,
გულში ცეცხლად დარჩა,
სულ პატარა სიყვარული და 
უზომო ტანჯვა!
რა ყოფილა სიყვარული,
გულში დარჩა თრთოლვით,
სულ პატარა გაზაფხული
და უზომო თოვლი. 

სწავლეებს შეახსენა ილია ჭავჭავაძის სიტყვები: `ერის დაცემა 
იწყება იქიდან, საიდანაც მთავრდება წარსულის ხსოვნა~ და 
აღნიშნა, რომ უწარსულოდ ადამიანი ემსგავსება უფესვო ხეს, 
რომელიც ქარის ძლიერ შემობერვაზე წაიქცევა, ამიტომ ჩვენი 
ვალია, პატივი მივაგოთ წინაპრების ხსოვნას, აქვე დასძინა, რომ 
ყვარელი და ყვარლელები გამორჩეულები ვართ იმიტომ, რომ 
ვცხოვრობთ ილიას ნააკვნარში. სიამაყის გრძნობით გვავსებს 
ის ფაქტი, რომ ჩვენს ნათლისმცემლის ეკლესიაში განისვენებენ 
ჭავჭავაძეთა სახელოვანი გვარის წარმომადგენლები, მათ შო­
რისაა ახალგაზრდა საქართველოს ეროვნული გმირის ზურაბ 
ჭავჭავაძის სამუდამო განსასვენებელი. ისიც სიმბოლურია, რომ 
სწორედ ამ ეკლესიის ეზოში განისვენებს დეკანოზი მამა ბენია­
მინი, ჩვენი ლიტერატურული სალონის საპატიო წევრი. 

ქალბატონმა ზეინაბმა ფართოდ ისაუბრა ნიკო და ზურაბ 
ჭავჭავაძეების ურთიერთობის შესახებ, ილია ჭავჭავაძის სახე­
ლობის სახელმწიფო მუზეუმის დირექტორ ილო ბეროშვილსა და 
იოანე ნათლისმცემლის ეკლესიის დეკანოზ მამა ბენიამინთან. 

მოსწავლეებს მიანიშნა იმაზეც, რომ ზურაბ ჭავჭავაძე სა­
ინტერესოა არა მარტო როგორც ეროვნული მოღვაწე, არამედ 
– როგორც მეცნიერ-მკვლევარი და ურწმუნოების პერიოდში 
ქართული ეკლესიების აღმდგენელი. 

მოსწავლეებმა მხატვრულად წაიკითხეს ნიკო და ზურაბ ჭა­
ვჭავაძეებისადმი მიძღვნილი ლექსები. 

საინტერესო იყო ზურაბ ჭავჭავაძის შვილის ნინისა და მე­
უღლის ქალბატონ ნანას მოგონებები ამ დიდებული ადამიანების 
შესახებ. 

ქალბატონმა ნანამ მადლობა გადაუხადა ყვარლელებს ჭა­
ვჭავაძეების დაფასებისათვის. შემდეგ დასძინა, რომ 35 წელი 
გავიდა მას შემდეგ, რაც ზურაბმა ეს ქვეყანა დატოვა და მა­
რადისობას შეუერთდა. არავინ თქვას, რომ დრო მკურნალია. 
რა თქმა უნდა, –არა. ის რაც გვტკივა, იმისი გაყუჩების წამალი 
ვერ იქნება იგი. უბრალოდ დრო გვასწავლის ტკივილთან ერთად 
ცხოვრებას. 

შემდეგ ახალგაზრდებს უთხრა, რომ ზურაბ ჭავჭავაძისათ­
ვის უპირველესი იყო სამშობლო და მოუწოდა მათ, რომ სადაც 
არ უნდა წავიდნენ, არ უნდა დაივიწყონ თავიანთი ფესვები 
და ყოველთვის უნდა იბრძოლონ სამშობლოს უკეთესი მომა­
ვლისთვის. 

ღონისძიების დასასრულს ლიტერატურული სალონის წე­
ვრებმა, ყვარლის მთავარი ბიბლიოთეკის თანამშრომლებმა და 
დამსწრე საზოგადოებამ ყვავილებით შეამკეს ჭავჭავაძეებისა 
და მათი სულიერი მეგობრის დეკანოზ მამა ბენიამინის სამუ­
დამო განსასვენებელი. 

ქეთინო ბაიდოშვილი,
ყვარლის მთავარი ბიბლიოთეკის ბიბლიოთეკარი

სიყვარული, სიყვარული დიდი!
რა ყოფილა სიყვარული, რაღა
დარჩა ბოლოს?
იმედები, იმედები, იმედები
მხოლოდ!
დაუგვიდი ბანს და ერდოს,
აუნთებდი კერას,
ყაისნაღით მოუქსოვდი
წინდასა და პერანგს,
სტუმრისადმი შესახვედრად
გააღებდი კარებს
და არაგვზე ჩაიყვანდი
იორღას და ხარებს. 
გრძელ ღამეში ჭრაქის
ნაცვლად აუნთებდი ბუხარს
რა ყოფილა სიყვარული,
ქალს გაქცევდა მუხად!
გულში არც კი გაგივლია მთის
ცხოვრების შიში,
მასთან ერთად აიტანდი
სიცივეს და შიმშილს. 
დაუზრდიდი ობოლ ბალღებს,
როგორც ღვიძლი დედა,
ჟინვალამდე ჩაჰყვებოდი
შავჩოხიან მხედარს. 
სიკვდილამდე არ ნახავდი
მიტოვებულ თბილისს,
რა ყოფილა სიყვარული –
იადონი დილის,
შეახვევდი ხინკლებს
დიდრონს, როგორც თუშურ
ქუდსა,
ღაჭაურას მუზარადში
ჩაასხამდი ლუდსა,
სათიბს მაღლა აიტანდი, მერე
სახნავს დაბლა,
ერთი კოცნა, ერთი კოცნა
გაჰფანტავდა დაღლას!
გუთანს კვალში გაჰყვებოდი,
აუქნევდი სახრეს,
რა ყოფილა სიყვარული, ვაი
სად ვერ ნახე. 

არც ჩარგლულა დაგინახავს,
არც ჩარგალის მთები,
სამარეში ცრემლთან ერთად
ჩაგაყოლეს ბოლოს,
იმედები, იმედები, იმედები
მხოლოდ... 
განა მართლა, განა მართლა
ვერ გაძლებდი ფშავში?
კლდეზე წვანან პირიმზენი,
ტირიფები ფშანში. 
შენ კი საფლავ გადაკარგულს
ვეჯნისხევის ძირას,
ვაჟას სურათს ჩახუტებულს
თვალცრემლიანს გძინავს. 
გძინავს მძიმედ და ჩურჩულებ
უკვდავების რომანს,
რა ყოფილა სიყვარული, ვერ
წაშალა დრომაც. 
დრო წასულა, ვაჟას დარჩა,
სიყვარულიც დარჩა... 
დრო წასულა, არ აცილებს
ხმაშრიალი ხეთა
არაგვიდან თბილისისკენ
ამხედრებულ მხედარს. 
დრო წასულა ვით ჩარგულა,
წლებიც ისე მიდის,
რა ყოფილა
სიყვარული, სიყვარული დიდი!

– ვირუსული და ბაქტერიული დი­
არეა განსხვავდება ერთმანეთისაგან 
სიმპტომების გამოვლინების ფორმით: 
ვირუსული ინფექცია იწყება ღებინებით, 
ტემპერატურის მომატებით, დიარეა კი 
ბოლოს ვლინდება, მაშინ როცა ბაქტერი­
ული ინფექცია იწყება მუცლის შეტევითი 
ტკივილით, რასაც მოჰყვება დიარეა და 
არაიშვიათად ღებინება და გულისრევაც. 

– რა გართულებებს იწვევს?
– დიარეის და ღებინების დროს ორ­

განიზმი დიდი რაოდენობით კარგავს 
სითხეს და თუ ვერ მიიღო სამაგიერო 
(რეჰიდრაციული საშუალებები), ვითა­
რდება დეჰიდრატაცია – ორგანიზმის 
გაუწყლოება, რის დროსაც ვითარდება 
პირის სიმშრალე, შარდის ოდენობის შე­
მცირება, მივარდნილობა, ეცემა არტერი­
ული წნევა და ასე შემდეგ. 

– როგორ მოვიქცეთ დიარეის დაწყე-
ბისთანავე, როდის მივმართოთ ექიმს?

– დიარეის დაწყებისთანავე საჭიროა 
ორგანიზმის წყლით და ელექტროლიტე­
ბით შევსება, ამავე დროს დაავადების 
სიმპტომების გამოვლენისთანავე უნდა 
მივმართოთ ექიმს, რომელიც გადა­
წყვეტს სიმპტომური თუ სპეციფიკური 
მკურნალობის საჭიროებას. 

– როგორ ავიცილოთ თავიდან ეს ინ-
ფექციები?

– ნაწლავური ინფექციის წყაროა 
საკვები, წყალი და ის გარემო, სადაც 
ხშირად გვიხდება ყოფნა. გადამწყვეტი 
მნიშვნელობა აქვს პირადი ჰიგიენის და­
ცვასაც. კარგად უნდა გაირეცხოს ხილ 
– ბოსტნეული, მივიღოთ თერმულად კა­
რგად დამუშავებული პროდუქტი და და­
ვიცვათ პროდუქტის შენახვის ვადები და 
ტემპერატურული რეჟიმი. 

– რომელია საშიში დაავადებები, 
რომლებიც ტკიპებისგან გვემუქრება?

– ტკიპები, საკმაოდ მძიმე დაავდა­
დების გადამტანები არიან, ბუნებაში 
გაზაფხულის დადგომასთან და დათბო­
ბასთან ერთად ჩნდებიან. მათი აქტივობა 
იწყება აპრილის ბოლოდან და პიკს ივლი­
სის დასაწყისში აღწევს. მათი აქტივობა 
ყველაზე საშიშია დილის 8 – დან 11 საა­
თამდე და საღამოს 5-დან 20 საათამდე. 
ისინი არიან ისეთი მძიმე დაავადების გა­
დამტანები როგორიცაა ლეპტოსპიროზი 
და ბორელიოზი ანუ ლაიმის დაავადება. 

– კოღოს ნაკბენისგან რომელი დაა-
ვადება შეიძლება შეხვდეს ადამიანს?

– რაც შეეხება კოღოს ნაკბენს – ის 
ერთი რთული დაავადების – მალარიის 
გამომწვევია. 

– რა იწვევს ლეიშმანიოზს და რა 
არის საჭირო ამ დაავადების თავიდან 
აცილებისათვის?

– ლეიშმანიოზი პარაზიტული დაა­
ვადებაა, რომლის გამომწვევია უმარტი­
ვესთა ტიპის ერთუჯრედიანი ორგანი­
ზმი – ლეიშმანია დონოვანი. გადამტანია 
ფლებოტომუსი. ცნობილია ლეიშმანიო­
ზის 2 ძირითადი ფორმა: კანის და ვირუ­
სული. კანის ლეიშმანიოზის დროს კანზე 
ნაკბენ ადგილზე, წარმოიქმნება ლეიშ­
მანიომა, რომელიც წყლულდება, ხოლო 
ინფექციის მოხვედრისას ვითარდება ძი­
რმაგარის ტიპის აბსცესი. ლეიშმანიოზის 
ლატენტური (ფარული) პერიოდი შეი­
ძლება გახანგრძლივდეს 3-6 თვემდე. ინ­
ვაზიის წყარო შეიძლება იყოს ადამიანიც 
და მღრნელებიც. გამომწვევ პარაზიტს 
სჭირდება ორი მასპინძელი, მწერი და ძუ­
ძუმწოვარა ცხოველი (მაგ. ძაღლი). პრო­
ფილაქტიკისათვის საჭიროა დაავადების 
კერების გაქრობა – ნაგავსაყრელების და 
ცხოველთა სადგომების სათანადო დამუ­
შავება. 

– უპატრონო ძაღლების რაოდენობა 
კვლავ საგანგაშოა და ხომ არ აროს ცო-
ფის გავრცელების საშიშროება?

– იქიდან გამომდიარე, რომ მომრა­
ვლებულია უპატრონო და ეზოდან გა­
მოშვებული პატრონიანი ძაღლების რა­
ოდენობა – მუდმივად არსებობს ცოფის 
გავრცელების საშიშროება. ყვარლის მუ­
ნიციპალიტეტის საზოგადოებრივი ჯა­
ნდაცვის ცენტრში ცხოველის მიერ ადა­
მიანის დაკბენის ყოველი შემთხვევა აყვა­
ნილია კონტროლზე, ანტირაბიული კაბი­
ნეტი სისტემატიურად მარაგდება ცოფის 
საწინააღმდეგო ვაქცინით და ცხოველზე 
დაკვირვების მიზნით შეტყობინება ეგზა­
ვნება ვეტერინარულ სამსახურს. 

– გველების დაკბენის შემთხვევები 
თუ იყო გასულ წელს და რა უნდა გაკეთ-
დეს მათი დასახლებული პუნქტებიდან 
მოსაცილებლად?

– გასულ წელს ყვარლის მუნიცი­
პალიტეტში გვქონდა შხამიანი გველის 
მიერ ადამიანის დაკბენის 2 შემთხვევა, 
საბედნიეროდ ორივე შემთხვევა დამთა­
ვრდა მსხვერპლის გარეშე. ყვარლის მუ­
ნიციპალიტეტის საზოგადოებრიოვი ჯა­
ნდაცვის ცენტრი მუდმივად ამარაგებს 
ყვარლის კლინიკას, აღნიშნული შემ­
თხვევებისთვის ადამიანის გადარჩენის 

იმუნიზაცია სიცოცხლის ყველა ეტაპზე 
ჯანმრთელობის დაცვის საუკეთესო 

არჩევანია...
მიზნით, გველის შხამის საწინააღმდეგო 
შრატით. 

– როგორ ჩატარდა იმუნიზაციის 
კვირეული. რა მიზანს ემსახურება და შე-
დეგით თუ ხართ კმაყოფილი?

– საქართველოში ბავშვთა და მოზა­
რდთა იმუნიზაცია ხორციელდება პრო­
ფილაქტიკური აცრების ეროვნულ კალე­
ნდრის შესაბამისად. . 

ჯანმრთელობის დაცვის მსოფლიო 
ორგანიზაციამ მიმდინარე წლის 21-27 
აპრილს მეცხრამეტედ ჩაატარა იმუნიზა­
ციის კვირეული. მასში 2007 წლიდან მო­
ნაწილეობს საქართველო. იმუნიზაციის 
კვირეულში აქტიურად იყო ჩართული 
ყვარლის მუნიციპალიტეტის საზოგადო­
ებრივი ჯანდაცვის ცენტრი. გვქონდა შე­
ხვედრები პირველადი ჯანდაცვის რგო­
ლის და ყვარლის კლინიკის მედპერსო­
ნალთან აცრების ეროვნულ კალენდარში 
სიახლეების გასაცნობად., ამავე დროს 
ჩაუტარდათ ტრენინგი ყვარლის მუნიცი­
პალიტეტის ტერიტორიაზე იმუნიზაციის 
და პაპილომა ვირუსის საწინააღმდეგო 
აცრის მნიშვნელობაზე და მისი მოსა­
ხლეობისათვის უკეთ გაცნობის გზებზე, 
2021-2023 წლებში კორონავირუსის 
პანდემიის გამო აცრების დარღვეული 
კალენდრის მქონე ბავშვებისათვის პე­
რსონალური გეგმის შემუშავებაზე და 
ზოგადად იმუნიზაციის პროცესის კიდევ 
უფრო გაუმჯობესებაზე. სამწუხაროდ, 
იმუნიზაციის კვირეულის დაწყებამდე არ 
გვქონდა საშუალება მოსახლეობისათვის 
პრესის საშუალებით მიგვემართა, ახლა 
კი კიდევ ერთხელ უნდა შევახსენოთ, 
თუ რა მნიშვნელობა აქვს იმუნიზაციას 
მათი შვილების ჯანმრთელობის შენა­
რჩუნებისთვის. ვაქცინაცია გვეხმარება 
თავიდან ავიცილოთ ისეთი დაავადებები, 
რომლებმაც შეიძლება გამოიწვიოს ადა­
მიანის სიკვდილი, ან უარყოფითი ზეგა­
ვლენა იქონიოს მის მომავალზე. 

იმუნიზაცია სიცოცხლის ყველა 
ეტაპზე ჯანმრთელობის დაცვის საუ­
კეთესო არჩევანია, იგი ამცირებს გადა­
მდები დაავადების გავრცელებას. ამი­
ტომ ჩვენი რჩევაა: აიცერი და დაიცავი. 

– გმადლობთ ბატონო მერაბ საი­
ნტერესო საუბრისთვის, იმედია თქვენს 
რეკომენდაციებს გაითვალისწინებენ და 
ინფექციური დაავადებების გავრცელება 
მნიშვნელოვნად შემცირდება ყვარლის 
მუნიციპალიტეტში. 

ესაუბრა
ალექსანდრე გიგილოშვილი

საკითხი განსაკუთრებით აქტუა­
ლური ბიომევენახეობის მიმართულების 
შემთხვევაშია. ზოგადად, მევენახეობის 
ეს მიმართულება, ინდუსტრიული მევე­
ნახეობისაგან განსხვავებით, გაცილე­
ბით შემოქმედებითი საგანია! ამიტომ ის 
ადამიანისაგან უფრო მეტ ინტელექტსა 
და დიდ გამოცდილებასაც მოითხოვს. 

ბიომევენახეობის ცალკე, განყე­
ნებულად განხილვა არც კია მიზანშე­
წონილი, არამედ მას უნდა მივუდგეთ, 
როგორც ბუნების ერთიან და განუყო­
ფელ ნაწილს. უნდა ითქვას, რომ ბიომე­
ვენახეობის წარმატება სწორედ ბუნების 
პრინციპებზე და მასთან მაქსიმალურ 
სიახლოვეზეა დამყარებული. ამიტო­
მაც ამგვარი საქმიანობისას ადამიანები 
ცდილობენ, საკუთარ ვენახებში მაქსიმა­
ლურად აღადგინონ და დაიცვან სწორედ 
ბუნებრივი წონასწორობა, რის დროსაც, 
მაგალითად ერთი საკითხი მჭიდროდ 
ებმის მეორეს, მესამე კი ძლიერადაა მი­
მართებაში მეოთხესთან ან პირველთან 
თუ მეორესთან და ა. შ. სწოერდ ამგვარ 
ჯაჭვურ სურათს შევხვდებით ბუნებაში, 
სადაც ადამიანები საქმეში საერთოდ არ 
ერევიან, მაგრამ, მაგალითდ ტყე თავის 
მოვალეობას შესანიშნავად და სამაგა­
ლითოდ ასრულებს. ამასთან იქ, ასევე 
იდეალურადაა შენარჩუნებული ნიადა­
გის ნაყოფიერება და სხვ. 

ისეთი რთული საქმიანობის შემ­
თხვევაში, როგორიც ბიომევენახეობაა, 
მეტად მნიშვნელოვანია, ადამიანმა 
იცოდეს ყოველი, ერთი შეხედვით წვრი­
ლმანი დეტალი. ამგვარ დეტალებზე 
დიდადაა დამოკიდებული საქმის წარ­
მატება. ეს არის შემთხვევა, რომლის 
დროსაც საჭიროა, ბოლომდე იქნეს გაც­
ნობიერებული: სავენახე ნიადაგი, ვაზის 
ჯიში, ყურძნის დანიშნულება, ვენახის 
ექსპოზიცია, მისი მდებარეობა და ასაკი, 
ფორმირება, ატმოსფერული ნალექების 
რაოდენობა და კიდევ სხვა უამრავი სა­
კითხი. 

როგორც ითქვა, ვენახში მეტად 
მნიშვნელოვანია ბუნებრივი წონასწო­
რობის არსებობა, რისთვისაც იმის ცოდ­
ნაა საჭირო თუ, რომელ მცენარესა და 
მწერს რა სიკეთისა თუ პირიქით, მავნებ­
ლობის მოტანა შეუძლია. ეს ყოველივე 
ჩვენს წინაპრებს ძალიან მაღალ დონეზე 
ჰქონდათ შესწავლილი და ამიტომაც 
მათ მოახერხეს კიდეც ქართული მევენა­
ხეობა-მეღვინეობის მაღალი კულტურის 
შექმნა. 

79-ე გაზაფხული, 79-ე მაისი, – გერ-
მანიის ფაშიზმზე გამარჯვების დღე. დრო 
ვერაფერს წაშლის, ვერც იმ ადამიანების 
გვარსა და სახელს, რომლებმაც გმირუ-
ლად შესწირეს თავი ჩვენს სამშობლოს. 
მეორე მსოფლიო ომი იყო ერთ-ერთი უსა-
სტიკესი ომი, რომელმაც მილიონობით 
ადამიანის სიცოცხლე შეიწირა. საქართვე-
ლოდან წასული 700 ათასი ქართველიდან 
ნახევარიც ვერ დაუბრუნდა თავის მშო-
ბლიურ კუთხეს. არანაკლები იყო ამ ომში 
ქალების მონაწილეობაც. მათ ხსოვნას 
ქვეყანა ყოველთვის სანთლებად აინთებს. 
ვიდრე სიცოცხლე იარსებებს დედამი-
წაზე, მათი გმირობის კადრები არასო-
დეს გაქრება. სამწუხარია, რომ ამ ომის 
მონაწილენი, რომლებიც ღვთის განგებას 
გადაურჩნენ, აქაიქღა თუ არიან შემორჩე-
ნილები. ამ გმირ ქართველთა ოჯახებს 
ყოველთვის ახსოვთ და ემსახსოვრებათ 
თავიანთი მამების, ძმების ჯარისკაცური 
ცხოვრების ამბები. გამარჯვების დღე-
სთან დაკავშირებით ერთხელ კიდევ გა-

დრო ვერასოდეს წაშლის მათი გმირობის კადრებს
ვიხსენეთ დავით მეტრეველი, რომელმაც 
ომიდან დაბრუნებულმა, 103 წელს მიაღ-
წია და მისთვის 9 მაისი ყოველთვის გან-
საკუთრებულად საამაყო და სასიხარულო 
დღე იყო და ალბათ იმ ქვეყანაშიც იზე-
იმებს ამ დღეს. მის შვილთან, ცირასთან 
ერთად ვისაუბრეთ მამის იქ გატარებულ 
წლებზე, გავიხსენეთ თუ სად იბრძოდა და 
როგორი დღეები გამოიარა მან. 

– ქალბატონო ცირა, რამდენი წლის 
იყო მამათქვენი, როდესაც მსოფლიო 
ომში გაიწვიეს, რამდენი შვილი დაგტო-
ვათ როდესაც ის ომში წავიდა?

– მამაჩემი, დავით მეტრეველი სულ 
ახალგაზრდა ჭაბუკი იყო, როდესაც ომში 
გაიწვიეს. ეს მოხდა 1942 წელს, თელავის 
სამხედრო სასწავლებლის დამთავრების 
შემდეგ. მაშინ მამას ერთი ბიჭი ჰყავდა. 
ფრონტზე ომი მძვინვარებდა და მაინც ახე­
რხებდა იქიდან თავის მდგომარეობის შე­
სახებ ეცნობებინა ოჯახისათვის. სამწუხა­
როდ, ის ომში მძიმედ დაიჭრა და დიდხანს 
იწვა სამხედრო ჰოსპიტალში. ომის დამთა­
ვრების შემდეგ, სამი თვით ადრე, როგორც 
ტრავმირებული, დაბრუნდა სახლში. 

– ომი იყო და ყველას ეკონომიურად 
უჭირდა, თქვენს შემთხვევაში როგორ 
იყო, რით საზრდოობდა ოჯახი? 

– ომი იყო და უმეტესობას ძალიან 
უჭირდა; მამა ობლად გაიზარდა და ბე­
ბია მძიმე შრომას ეწეოდა, რომ შვილები 
ერჩინა. მუშაობდა კოლმეურნეობაში და 
თონეებსაც აკეთებდა. ომამდე ბიძაჩემი, 
ნესტორ მეტრეველი მფრინავად მუშა­
ობდა და რუსეთის რეისებზე დაფრინა­
ვდა. ოჯახს და ჩვენც გვეხმარებოდა. 
ჩვენს ოჯახს გაუჭირდა მაშინ, როდესაც 
ბიძაჩემიც ომში გაიწვიეს. 

– თუ შეიძლება ერთხელ კიდევ გა-
ვიხსენოთ ის ქალაქები, ის ცხელი წერტი-
ლები, სადაც მამა სიკვდილს გადაურჩა

– მამას ძალიან უჭირდა ომის თემაზე 

საუბარი, იშვიათად გვიყვებოდა თავისი 
თავგადასავლის შესახებ. თავისი გადმო­
ცემით იბრძოდა კავკასიაში რუსეთისა და 
უკრაინის ქალაქებში, მაგრამ ყველაზე 
მძიმე გასახსენებელი მისთვის იყო ქ. 
ნოვოროსიისკი, საიდანაც მისი ასეული 
ფრონტიდან ყველაზე დაზარალებული 
გამოვიდა. როგორც გვიყვებოდა, ტყვი­
ები წვიმასავით მოდიოდა და ღვთის ნე­
ბით თუ გადარჩებოდა ვინმეო. მძიმედ 
დაჭრილმა ვეღარ შეძლო ომის გაგრძე­
ლება. თვითონ როგორ გადაურჩა სიკ­
ვდილს, ყოველთვის გაკვირვებული იყო. 

– როგორ გაგრძელდა მისი ცხოვრება 
ომიდან დაბრუნების შემდეგ. 

– მამა რომ დაბრუნდა ომიდან, მა­
რცხენა ხელი ტრავმირებული ჰქონდა. 
მუშაობა დაიწყო მცხეთის სამხედრო 
კომისარიატში ინსტრუქტორად. შემდეგ 
გადმოიყვანეს ლაგოდეხის კომისარი­
ატში სამუშაოდ. მიწის ნაკვეთის გამო, 
რომ ოჯახი ერჩინა, ამ სამსახურს თავი 
დაანება და კოლმეურნეობაში დაიწყო 
მუშაობა. მიუხედავად დიდი ტრავმისა, 
დიდ დროს შრომაში ატარებდა, ბევრს 
კითხულობდა, აინტერესებდა ქვეყნის 
ბედი. სულ მშვიდობაზე და თავისუფალ 
ცხოვრებაზე ოცნებობდა. ის კარგი ხე­
ლოსანიც იყო. კერძო სამუშაოზე რომ წა­
ვიდოდა, მაშინვე თავზე დაადგებოდნენ, 
დაბეგრავდნენ და აღებული ფულიდან 
ნახევარი უკან მიჰქონდათ. ამას ძალიან 
განიცდიდა, არ მოსწონდა ასეთი ცხო­
ვრება; ბოლოს გახარებული იყო, თავს 
ბედნიერად გრძნობდა მანამ, სანამ ჩემი 
ძმა რეზო ფიზიკურად ძალიან ძლიერი 
და ჯანმრთელი იყო. მისი დაინვალიდე­
ბის შემდეგ კი მას აღარაფერი ახარებდა. 
მძიმე დარდებში იყო. შემდგომში ცოტა 
შვილიშვილებმა გაუხალისეს ცხოვრება. 

– ვიცი, რომ მისთვის ყოველთვის 
მტკივნეული იყო იმ დღეების გახსენება, 

მაგრამ 9 მაისს განსაკუთრებულად აღ-
ნიშნავდა, ბრძოლაში დამსახურებულად 
მიღებულ მედლებს ალბათ ოჯახი სათუ-
თად ინახავთ, რომელიც თაობიდან თაო-
ბას გადაეცემა და იამაყებენ მისით. კიდევ 
რა საყვარელ ნივთს ან სუვენირს ინახავს 
ოჯახი?

– როგორც აღვნიშნე, მას ძალიან 
უჭირდა ომის თემაზე საუბარი, მაგრამ 
გამარჯვების დღე მისთვის ყოველთვის 
სასიხარულო იყო. მას როგორც ნაფრო­
ნტალს, 14 მედალი და ორდენი ჰქონდა 
მიღებული. ყველაზე ძალიან ამაყობდა და 
უყვარდა მედალი კავკასიის დაცვისთვის, 
ასევე დიდი სამამულო ომის პირველი 
ხარისხის ორდენი და ღირსების ორდენი. 
მიღებული ჰქონდა ასევე პრეზიდენტე­
ბისგან და ადგილობრივი მთავრობების­
გან მილოცვები, ფასიანი საჩუქრები. 
განსაკუთრებით გამოვყოფთ ყვარლის 
მუნიციპალიტეტის საკრებულოს თავმჯ­
დომარეს ილია მზექალაშვილს, ყოფილ 
მერს როსტომ სესიაშვილს და მერიის 
ჯანმრთელობის და სოციალური დაცვის 
სამსახურის უფროსს მაია ავაზაშვილს, 
რომლებიც ყოველთვის გვერდში ედგნენ 
ჩვენს ოჯახს. ჩვენი ოჯახი ყველა მის მე­
დალს, საჩუქარს და მილოცვას სიამაყით 
ვინახავთ შთამომავლობისთვის გადა­
საცემად, მათ შორის ომიდან მოტანილ 
მათარას, რომელსაც განსაკუთრებით 
უფრთხილდებოდა. 

– ფაშიზმზე გამარჯვების 79-ე წლის
თვზე რას ეტყოდით მამას იმ ქვეყანაში?

– რას ვეტყოდი? სათქმელი ბევრი 
მაქვს, მაგრამ პირველ რიგში ვეტყოდი – 
მამა, გილოცავ ომის დამთავრების 79-ე 
წლისთავს, 9 მაისს, კიდევ გეტყვი, რომ 
ჩვენი ქვეყანა სწორ პოლიტიკას ატარებს, 
ნაბიჯ-ნაბიჯ, მაგრამ მაინც წინ მიდის და 
იმედი მაქვს მალე ჩვენი ქვეყნის ევროკა­
ვშირში წევრად შესვლასაც მოგილოცავ, 

რაც, ვიცი, აუცილებლად გაგახარებს.  
იძინე მშვიდად და მაქედან ილოცე შენი 
ოჯახისთვის და ქვეყნის მშვიდობიანად 
ცხოვრებისთვის. 

ესაუბრა
დალი ტატულიშვილი

* * *
მეორე მსოფლიო ომის მონაწილეთა­

გან არ შეიძლება არ გავიხსენოთ ჩვენი 
რაიონის მებრძოლები: ვალერიან რუსი­
აშვილი, რომლის სიცოცხლეც ომში მკე­
რდდამშვენებულმა ვარსკვლავმა გადა­
არჩინა, გიორგი, (ოგნა) ტატულიშვილი, 
რომელმაც ჯარში წასვლის წინ მეუღლეს 
ხუთი პატარა შვილი დაუტოვა და მეექვ­
სეს ელოდა, მაგრამ მისი დაბადებაც ვერ 
შეიტყო და ქერჩთან ბრძოლებში უგზოუ­
კვლოდ დაიკარგა. ოჯახში გამოგზავნილ 
ბოლო წერილშიც წერდა, – ქერჩთან ვი­
ბრძვითო; ასევე უნდა გავიხსენოთ გმირი 
ქალი ლიდა კაკოშვილი, მამია სანადირაძე 
და სხვები. პატივი მივაგოთ მათი და ამ 
ომის ყველა მონაწილე ჯარისკაცის ხსო­
ვნას. ხსოვნა და არდავიწყება მათ.

სასარგებლო 
მწერი 

მევენახეობაში

იმ უამრავ და მეტად საინტერესო 
საკითხს შორის, რომელიც ბიომევენა­
ხეობის სფეროს მჭიდროდ უკავშირ­
დება ერთ-ერთია იმ მწერების ბუნების 
ცოდნა, რომლებიც ვენახში სახლობენ. 
ასეთები ბევრია, თუმცა, ამჯერად 
მოკლედ შევჩერდებით ერთ უცნაურ 
მწერზე, რასაც ვენახისათვის დიდი სა­
რგებელის მოტანა შეუძლია. ჩვენ ვაზის 
მავთულებზე, რქებზე თუ ტოტებსა და 
ტანზეც, ხშირად შევხვდებით უცნაური 
მოყვანილობის ერთგვარ ბუდეს, რასაც 
ქართლ-კახეთში კუთხურად `ძილისგუ­
დას~ ეძახიან. საქმე ის გახლავთ, რომ 
ესაა ჩოქელას ბუდე, რაშიც უამრავი 
კვერცხი დევს. 

ბუნებაში ჩოქელების ბევრი სახე­
ობა არსებობს, მაგრამ საქართველოში 
მათგან რამდენიმე გვხვდება. ვენახებში 
მობინადრე ამ მწერის სახელია `ჩვეუ­
ლებრივი ჩოქელა~, ლათ. Mantis religiosa. 

ჩოქელა მტაცებელი მწერია და 
ის საკმაოდ ძლიერიცაა. მას შეუძლია 
მცირე ზომის გველის დაჭერაც კი. ვე­
ნახში ჩოქელა ძირითადად ვაზის მა­
ვნებლებით იკვებება და შეიძლება ით­
ქვას, რომ ის ვენახის მეპატრონეს დიდ 
დახმარებასაც უწევს. თუმცა, ხშირად, 
უცოდინარობის გამო მის ბუდეებს 
უნებლიედ ანადგურებენ, განსაკუთრე­
ბით ვენახის გასხვლის დროს მაშინ, რო­
დესაც ის ვაზის რქაზეა მიმაგრებული. 
ვენახში მომუშავე პირი ყველანაირად 
უნდა ეცადოს ჩოქელებისა და მისი ბუ­
დეების შენარჩუნებას. ამისათვის ბუდე­
ებს, რომლებიც მიმაგრებულია ვაზის 
რქაზე, გასხვლის დროს აჭრიან და ამა­
გერბენ ვენახის ბოძებზე. ეს გახლდათ 
ერთ-ერთი ის წვრილმანი დეტალი, რა­
საც ბიომევენახეობაში დიდი მნიშვნე­
ლობა აქვს და საბოლოოდ კი ემსახუ­
რება ვაზის სიჯანსაღესა და ყურძნის 
ხარისხს. 

გიორგი ბარისაშვილი

რებით დასავლეთ საქართველოში აქვს 
ადგილი, სადაც ეს სახეობა სხვადასხვა 
სახელით არის ცნობილი: `ხოკერა-კვახი~ 
(იმერეთი), `ხაპერა~ (გურია), `ხოპეშია~ 
(სამეგრელო), საღორე კვახი (რაჭა), ̀ კვახ­
ნეს~ (სვანეთი). 

მაგარკანიან გოგრას ეკუთვნის 
აგრეთვე ყაბაყი, პატისონი და კრუკნეკი, 
ჩვეულებრივი გოგრისაგან განსხვავებით 
მათ ნაყოფებს ტექნიკურ სიმწიფეში იყე­
ნებენ საჭმელად. 

დიდნაყოფა გოგრა სამხრეთ ამერი­
კის სტეპიან რაიონებში წარმოშობილი 
მცენარეა, საიდანაც გავრცელდა ჩრდი­
ლოეთ ამერიკაში, ევროპაში, აზიაში და 
აფრიკაში. ის ყველა ბაღჩეულზე უფრო 
მრავალფეროვანი და პლასტიკურია, მისი 
გავრცელების არეალში შედის ფინეთი და 
შვედეთი. 

ქართლ-კახეთში მას თათრულ გოგ­
რას უწოდებენ, იმერეთში, რაჭაში და 
ლეჩხუმში თათრულ კვახს, გურიაში ხაპს, 
სამეგრელოში კოპეშიას. 

მუსკატური გოგრა ცნობილია თაფ­
ლა-გოგრის, ხურჯინა გოგრის და ბორჩა­
ლოური გოგრის სახელწოდებით. 

საჭმელად იყენებენ გოგრის მწვანე 
ნაყოფებს. მისგან ამზადებენ შემწვარ 
და მოხარშულ კერძებს, ფაფებს, ხილფა­
ფას, მურაბას, ჯემს, მარინადებს, პიუ­

გოგრა – კულტურა, მოვლა-მოყვანა და ჯიშები
რეს, წვენს. ჩვენში ზოგან გოგრის ჭყინტ 
ნაყოფს მთლიანად, გაუწყვეტელ თხელ 
ფენებად ჭრიან და ისე ახმობენ, რასაც 
კვახიწელას უწოდებენ. 

გოგრის თესლს ნამცხვრებისა და 
ჩურჩხელების დასამზადებლად იყენე­
ბენ, მოხალულს კი მზესუმზირასავით 
შეექცევიან. გოგრის თესლი დიდი რა­
ოდენობით შეიცავს ცხიმს (58 %-მდე), 
აგრეთვე საანტონინს, რომელიც პარა­
ზიტი ჭიების საწინააღმდეგოდ საუკე­
თესო საშუალებაა. 

გოგრის მწიფე ნაყოფი 92-94 % 
წყალს შეიცავს. დარჩენილი მშრალი ნი­
ვთიერება შემდეგნაირად ნაწილდება: 
შაქრები 2-6 %, აზოტოვანი ნოვთიერე­
ბები 0,3 – 1,0 %, მჟავები 0,05-0,8 %, ნა­
ცარი 0,4-0,8 %. 

გოგრა მდიდარია ვიტამინებით, გან­
საკუთრებით კაროტინით (16-17-დან 38 
მგ%), აგრეთვე ვიტამინებით C, B1, B2, E. 
იგი ძვირფასი დიეტური და სამკურნალო 
პროდუქტია. რეკომენდებულია ავადმყო­
ფებისთვის, რომლებსაც აწუხებთ თირკ­
მელები, კუჭი და სისხლძარღვები. 

ბიოლოგიური თავისებურება
გოგრა ერთწლოვანი მხოხავი ან 

მხვიარა, გაყოფილ სქესიანი, ერთსახლი­
ანი, ჯვარედინმტვერია მცენარეა. თესლი 

სახეობის მიხედვით განსხვავებულია, 
ბრტყელია, ოვალური ფორმის, დიდი 
ზომის; კანი სქელი ან უკანო, მცირედ ან 
მკვეთრად გამოხატული არშიით ან საე­
რთოდ მის გარეშე. 

გოგრას აქვს დიდი ზომის ნაყოფი, 
რომელიც არა მარტო დანარჩენ გოგრო­
ვნებს აღემატება, არამედ დედამიწაზე 
არსებულ ყველა მცენარის ნაყოფს. მისი 
მასა უმთავრესად 4-10 კგ-ია, მაგრამ 
ცალკეული ნაყოფები 100 კგ-ს აღწევს 
(დიდნაყოფა გოგრა). 

გოგრის ფორმა და ფერი მეტად 
მრავალფეროვანია. ნაყოფის ფორმა შე­
იძლება იყოს მრგვალი, მობრტყო, ცილი­
ნდრული, ელიფსური, კვერცხისებური, 
ჩალმისებური, ხურჯინისებური, თეფშისე­
ბური და სხვ. ნაყოფის ზედაპირი სადაა ან 
დაკუთხული, დასეგმენტებული, ვარაყი­
ანი ან უვარაყო, მეჭეჭიანი და სხვ. ფერის 
მიხედვით: ყვითელი, ნარინჯისფერი, წი­
თელი, თეთრი, რუხი, მიხაკისფერი და ა. შ. 

გოგრა სითბოს და ტენის მოყვარული 
მცენარეა. მისი თესლი გაღივებას იწყებს 
13-140C-ზე, მაგრამ აღმოცენებისათვის 
საუკეთესო ტემპერატურაა 20-250C. 
სითბოსადმი განსაკუთრებით მგრძნობი­
არეა სიცოცხლის დასაწყისში, – 10C-ზე 
მცენარე იღუპება. 

ითესება ნიადაგის (10-12 სმ-ს სი­

ღრმეზე) 10-13°C-მდე, ხოლო ჰაერის 
15°C-მდე გათბობის შემდეგ. 

ზრდისათვის აუცილებელია 13-150C 
– ზე მაღალი ტემპერატურა. ნაყოფების 
ფორმირებისას კი ოპტიმალური ტემპე­
რატურა 25-270C-ის ფარგლებშია. 

თუმცა უნდა აღინიშნოს, რომ ნესვ­
თან და საზამთროსთან შედარებით გოგრა 
სითბოს უფრო ნაკლებად მომთხოვნია. 
ტენისა და ნიადაგის ნოყიერების მიმართ 
კი პირიქით, მათზე მეტად მომთხოვნია. 

გოგრა ნიადაგისა და ჰაერის ტენია­
ნობის მომთხოვნი მცენარეა. ნიადაგში 
ტენის ნაკლებობისას ნაყოფი გამოდის 
წვრილი და მიიღება მცირე მოსავალი. 
ტენის სიჭარბე კი ხელს უწყობს მცე­
ნარის სოკოვანი დაავადებებით დაზი­
ანებას. მიუხედავად წყლისადმი დიდი 
მოთხოვნილებისა და შესაბამისად წყლის 
ხარჯისა, ღრმა, ტენტევად და ნაყოფიერ 
ნიადაგებზე, მძლავრი ფესვთა სისტემის 
მეშვეობით, გოგრას შეუძლია მორწყვის 
გარეშეც მაღალი მოსავლის მოცემა. 

გოგრა სინათლის მოყვარული მცენა­
რეა და კარგად ხარობს გაშლილ, დაუჩრდი­
ლავ, ქარებისგან დაცულ ადგილებში. 

გოგრა მოითხოვს ღრმად დამუშავე­
ბულ და კარგად განოყიერებულ ნიადაგს. 
შემოდგომაზე ძირითადი მოხვნის დროს 
ჰა-ზე შეაქვთ 60-80ტ ნაკელი და კომპოსტი.

კონსერვაციული სოფლის მეურნე­
ობა არის რესურს დამზოგავი სასოფლო­
-სამეურნეო წარმოება, რომლის მიზანი 
გარემოს დაცვის უზრუნველყოფით მიღ­
წეული მაღალი ეკონომიკური შედეგია. 

კონსერვაციული სოფლის მეურ­
ნეობა ემყარება ნიადაგში და მის ზე­
დაპირზე, ნიადაგის მექანიკური დამუ­
შავების მაქსიმალურად შეზღუდვის 
საფუძველზე, ბუნებრივი ბიოლოგიური 
პროცესების გაძლიერებას. 

გარდა ამისა, მცენარეთა დაცვის 
საშუალებების და მინერალური ან ორ­
განული წარმოშობის საკვები ნივთიე­
რებების გამოყენება ხდება ოპტიმალურ 
დონეზე, რათა მათ ხელი არ შეუშალონ 
და არ დაარღვიონ ბიოლოგიური პრო­
ცესები. 

ტრადიციული მიწათმოქმედება ნია­
დაგის დამუშავებისას ეფუძნება ხვნას, 
როგორც ერთ-ერთ მთავარ პროცედუ­
რას. ხოლო ძირითადი იარაღი გუთანია, 
რაც სოფლის მეურნეობის სიმბოლოდაც 
კი იქცა. 

ნიადაგის დამუშავება ასოცირდე­
ბოდა ნიადაგის ნაყოფიერების ზრდა­
სთან, თუმცა გრძელვადიან პერსპექტი­
ვაში, ეს პროცესი ნიადაგში ორგანული 
ნივთიერებების შემცირებას იწვევს. 

ნიადაგში არსებული ორგანული 
მასალა არა მარტო კვებავს სასოფლო­
-სამეურნეო კულტურებს, არამედ ნია­
დაგის სტრუქტურის შენარჩუნება-გაუმ­
ჯობესებისთვის მნიშვნელოვან ელემენ­
ტსაც წარმოადგენს. 

ნიადაგის ხანგრძლივმა და ინტენსი­
ურმა დამუშავებამ, ნიადაგის დიდი ნაწი­
ლის დეგრადაცია გამოიწვია. 

მექანიკური დამუშავება, რომელიც 
გულისხმობს ხვნას და ისეთი იარაღე­
ბის გამოყენებას, როგორიცაა – გუ­
თანი, დისკებიანი ფარცხი და როტაცი­
ული კულტივატორი, განსაკუთრებით 
აზიანებს ნიადაგის სტრუქტურას და 
ასეთ დროს მოსალოდნელია: ნიადაგის 
სტრუქტურის გაუარესება, ნიადაგში 
ორგანული ნივთიერებების და ბიომრა­
ვალფეროვნების შემცირება და ეროზიის 
განვითარება. 

ნიადაგის დამუშავებით გამოწვე­
ული ეროზიის გამო, საჭირო გახდა 
ისეთი ალტერნატიული გამოსავლის ძი­
ება, რომელიც ნიადაგის ეროზიის პრო­
ცესს შეაჩერებდა, რისთვისაც, პირველ 
რიგში, მიწის დამუშავება უნდა შეზღუ­
დულიყო. 

უკანასკნელი ორი ათწლეულის გა­
ნმავლობაში, მნიშვნელოვნად გაუმჯო­
ბესდა ტექნოლოგიები და მოხდა მათი 
ადაპტირება სხვადასხვა ზომის ფერმე­
ბის, ნიადაგის ტიპების, სასოფლო-სა­
მეურნეო კულტურების და კლიმატური 
ზონებისთვის. სოფლის მეურნეობის წა­
რმოების ეს ახალი მიდგომა ყოველდღი­
ურად ვითარდება. 

კონსერვაციული სოფლის მეურნეო­
ბის მეთოდები უფრო მეტია, ვიდრე მხო­
ლოდ ნიადაგის მექანიკური დამუშავების 
შეზღუდვა. 

დაუმუშავებელი ნიადაგის ზედა­
პირზე, წლების განმავლობაში გროვდება 
მცენარეების ნარჩენები, რომელიც მუ­

გვარი Cucurbita აერთიანებს რამდე­
ნიმე სახეობის გოგრას, აქედან მთელ მსო­
ფლიოში უპირატესად გავრცელებულია 
გოგრის სამი სახეობა: მაგარკანიანი (C. 
pepo L.), დიდნაყოფა (C. maxima Duch.) 
და მუსკატური (C. moschata Duch). 

მაგარკანიანი ანუ ხოკერა გოგრა 
წარმოშობილია ცენტრალური ამერიკის 
მთიან რაიონებში. მას გოგრის სხვა სა­
ხეობებთან შედარებით ჩვენში ყველაზე 
ხანგრძლივი ისტორია აქვს და მრავალ­
გვარობით არის წარმოდგენილი. 

მის მრავალფეროვნებას განსაკუთ­

რა არის კონსერვაციული სოფლის მეურნეობა
ლჩის ფენას წარმოქმნის. ეს ფენა არა 
მარტო იცავს ნიადაგს წვიმისა და ქარის 
მექანიკური ზემოქმედებისგან, არამედ – 
მის ზედა ფენებში ტენიანობას და ტემპე­
რატურას არეგულირებს. 

შედეგად, ნიადაგის აღნიშნული 
ზონა, მრავალი ცოცხალი ორგანიზმის 
– დაწყებული მწერებით და დამთავრე­
ბული ნიადაგის სოკოებითა და ბაქტერი­
ებით, საცხოვრებელი ადგილი ხდება. 

მათი დახმარებით შესაძლებელია 
მულჩის (ნიადაგის ზედაპირზე არსე­
ბული ორგანული ნარჩენები) გახრწნა 
და ნიადაგში შერევა, რის შედეგადაც 
ნეშომპალა წარმოიქმნება, რომელიც 
ნიადაგის სტრუქტურის გაუმჯობესებას 
უზრუნველყოფს. 

ნიადაგის ფაუნის დიდი ზომის წა­
რმომადგენლები (მაგ.: ჭიაყელები) 
ხელს უწყობენ ნიადაგის სტრუქტურის 
გაუმჯობესებას, რადგან უწყვეტი მა­
კროფორების შექმნის გზით, რომელიც 
ნიადაგის ზედაპირიდან ვრცელდება სი­
ღრმეში, ძლიერი წვიმების დროს, ნიადა­
გის ქვედა ფენებში, წყლის შეუფერხებ­
ლად გადაადგილებას უზრუნველყოფენ. 
მულჩი იცავს ნიადაგს და ქმნის მცენარე­
ების ზრდა-განვითარებისთვის ხელსაყ­
რელ პირობებს. 

პროცესს, რომელსაც ახორციელებს 
ედაფონი (ნიადაგში მცხოვრები ცო­
ცხალი ორგანიზმების ერთობლიობა), 
შეიძლება `ნიადაგის ბიოლოგიური და­
მუშავება~ ვუწოდოთ. უნდა აღვნიშნოთ, 
რომ ნიადაგის ბიოლოგიური დამუშავება 
არ არის თავსებადი ნიადაგის მექანიკურ 
დამუშავებასთან. ინტენსიური მექა­
ნიკური დამუშავების დროს, ნიადაგის 
ფორმირების ბიოლოგიური პროცესი 
წყდება. 

ფრთიანი გუთნით ან დისკებიანი 
ფარცხით დამუშავება ძლიერ ზემოქმე­
დებას ახდენს ნიადაგზე. ნიადაგის და­
მუშავების მრავალი მეთოდის მიზანს 
ნიადაგის გაფხვიერება წარმოადგენს, 
რაც იწვევს ნიადაგში ჟანგბადის შემცვე­
ლობის ზრდას და, შესაბამისად, ხელს 
უწყობს ორგანული ნივთიერებების 
მინერალიზაციას, რასაც ნიადაგში არ­
სებული ცოცხალი ორგანიზმებისთვის 
საჭირო ორგანული ნივთიერებების შე­
მცირება მოსდევს. 

ზემოაღნიშნულიდან გამომდინარე, 
სოფლის მეურნეობის წარმოება ნიადა­
გის მინიმალური ან ნულოვანი დამუშა­
ვებით შესაძლებელია იმ შემთხვევაში, 
როდესაც ნიადაგის დამუშავებას მასში 
მცხოვრები ორგანიზმები უზრუნველყო­
ფენ. ასეთ დროს გასათვალისწინებელია 
ქიმიური საშუალებების გამოყენების სა­
კითხიც. 

პესტიციდების და მინერალური 
სასუქების გამოყენება ისე უნდა მოხ­
დეს, რომ მათი უარყოფითი ზეგავლენა 
ნიადაგში მცხოვრებ ცოცხალ ორგანი­
ზმებზე მინიმუმამდე შემცირდეს. 

კონსერვაციული სოფლის მეურ­
ნეობა მავნებლებთან და სარეველა 
მცენარეებთან ბრძოლის არსებული 
პრაქტიკის ცვლილებასაც მოითხოვს. 
მცენარეული ნარჩენების დაწვა და ნია­
დაგის მოხვნა, ძირითადად, ფიტოსა­

ნიტარიული მიზნებიდან გამომდინარე 
ხდება მავნებლებთან, დაავადებებთან 
და სარეველა მცენარეებთან საბრძოლ­
ველად. 

ნიადაგის მინიმალური დამუშავების 
სისტემის პარალელურად, რომელიც ეყ­
რდნობა ნიადაგის მულჩირებას და მის 
`ბიოლოგიურ დამუშავებას~, საჭიროა 
მავნებლებსა და სარეველა მცენარეებ­
თან ბრძოლის ალტერნატიული მეთოდე­
ბის შემუშავება, რაც აუცილებელს ხდის 
მცენარეთა ინტეგრირებულ დაცვას. 
ამის მიღწევის ერთ-ერთ საშუალებას 
კი, კულტურათა მონაცვლეობა (თესლბ­
რუნვა) წარმოადგენს. 

თესლბრუნვისას ირღვევა ინფექცი­
ების ჯაჭვი და მცენარეების სხვადასხვა 
სახეობებს შორის ხდება ფიზიკური და 
ქიმიური ურთიერთქმედების პოტენცია­
ლის სრულად ათვისება. 

პირველ წლებში მცენარეთა დაცვის 
ქიმიური საშუალებების, განსაკუთრე­
ბით კი – ჰერბიციდების გამოყენება გა­
რდაუვალია, თუმცა მათ გამოყენებას 
დიდი სიფრთხილით უნდა მივუდგეთ, 
რათა უარყოფითი გავლენა ნიადაგში 
მცხოვრებ ცოცხალ ორგანიზმებზე მინი­
მუმამდე დავიყვანოთ. 

მას შემდეგ, რაც დამყარდება ახალი 
წონასწორობა ეკოსისტემის შემადგენელ 
ორგანიზმებს, მავნებლებსა და სასა­
რგებლო ორგანიზმებს შორის, ასევე სა­
სოფლო-სამეურნეო კულტურებსა და სა­
რეველა მცენარეებს შორის და როდესაც 
ფერმერი ისწავლის ასეთი სისტემის მა­
რთვას, სინთეზური პესტიციდებისა და 
მინერალური სასუქების გამოყენება შე­
მცირდება და მისი დონე, `ტრადიციულ~ 
სოფლის მეურნეობაში პესტიციდებისა 
და სასუქების გამოყენების დონეზე და­
ბალი იქნება. 

სასოფლო-სამეურნეო კულტურე­
ბისა და სარეველა მცენარეების ნარჩე­
ნების დაწვით ნადგურდება მცენარეთა 
საკვები ნივთიერებების წყარო და ნია­
დაგის გაუმჯობესების შესაძლებლობა. 
ფიტოსანიტარიული მიზნების მიღწევა 
მცენარეული ნარჩენების დაწვისა და 
მოხვნის ნაცვლად, შესაძლებელია მცე­
ნარეთა ინტეგრირებული დაცვის სხვა­
დასხვა მეთოდით და კულტურათა მონა­
ცვლეობის პრაქტიკის დანერგვით. 

ამ სახით განსაზღვრულ კონსერვა­
ციულ სოფლის მეურნეობას აქვს რიგი 
უპირატესობები გლობალურ, რეგიო­
ნულ, ადგილობრივ და მეურნეობის დო­
ნეზე:

→ კონსერვაციული სოფლის მეურ­
ნეობა უზრუნველყოფს სასოფლო-სამე­
ურნო წარმოების სისტემის მდგრადო­
ბას, რომელიც არა მარტო იცავს ბუნებ­
რივ რესურსებს, არამედ აუმჯობესებს 
მათ, ხელს უწყობს ნიადაგში არსებული 
ცოცხალი ორგანიზმების მრავალფერო­
ვნების შენარჩუნება-გაუმჯობესებას და 
მათ ცხოველმყოფელობას. 

→ კონსერვაციული სოფლის მეურ­
ნეობა დამოკიდებულია ბიოლოგიურ 
პროცესებზე და სასოფლო-სამეურნეო 
წარმოების სისტემაში ხელს უწყობს 
ბიომრავალფეროვნების შენარჩუნებას 
მიკრო და მაკრო დონეზე;

→ დაუმუშავებელი (მოუხნავი) სავა­
რგულები (ნიადაგები) კარგად აკავებენ 
CO2-ს, შესაბამისად, კონსერვაციული 
სოფლის მეურნეობის პრაქტიკის მსო­
ფლიო მასშტაბით გავრცელება ხელს 
შეუწყობს ჰაერის დაბინძურების კონტ­
როლს და გლობალური დათბობის ტე­
მპის შემცირებას;

→ ნიადაგის დამუშავება სასოფლო­
-სამეურნეო ოპერაციებს შორის ერთ-ე­
რთი ყველაზე ენერგოტევადი და, შესა­
ბამისად, მექანიზებულ სოფლის მეურნე­
ობაში, ატმოსფერული ჰაერის ყველაზე 
მეტად დამაბინძურებელი ოპერაციაა. 
ნიადაგის დამუშავებაზე (ძირითადად 
ხვნაზე) უარის თქმის შემთხვევაში, ფე­
რმერებს შეუძლიათ დაზოგონ სამუშაო 
დროის და სამუშაო ძალის 30-40% და იმ 
მოცულობის საწვავი, რომელსაც მექანი­
ზებული სოფლის მეურნეობის შემთხვე­
ვაში გამოიყენებდნენ;

→ კონსერვაციული სოფლის მეურ­
ნეობისას ნიადაგს წყლის ინფილტრა­
ციის კარგი უნარი აქვს, რისი საშუალე­
ბითაც მნიშვნელოვნად ამცირებს ზე­
დაპირულ ჩამონადენს და, შესაბამისად, 
ნიადაგის ეროზიის განვითარების შესაძ­
ლებლობას, რაც ხელს უწყობს ზედაპი­
რული წყლის ხარისხის გაუმჯობესებას 
და გრუნტის წყლის მარაგის ზრდას. 
აღსანიშნავია, რომ, სადაც ფერმერები 
კონსერვაციულ სოფლის მეურნეობას 
რამდენიმე წლის განმავლობაში მისდევ­
დნენ, წლების წინ დამშრალ წყაროებშიც 
კი წყალი გაჩნდა; ჯერ კიდევ არ არის სა­
თანადოდ გაცნობიერებული კონსერვა­
ციული სოფლის მეურნეობის მოსალოდ­
ნელი ზემოქმედება წყლის გლობალურ 
ბალანსზე. 

→ კონსერვაციული სოფლის მეურ­
ნეობის პროდუქტიულობის მაჩვენებ­
ლები არ ჩამოუვარდება თანამედროვე 
ინტენსიური სოფლის მეურნეობის პრო­
დუქტიულობის მაჩვენებლებს, თუმცა 
იგი ამას მდგრადი მეთოდებით აღწევს. 
კონსერვაციული სოფლის მეურნეო­
ბის პირობებში მოსავლიანობა წლიდან 
წლამდე იზრდება;

→ ფერმერისთვის კონსერვაციული 
სოფლის მეურნეობა მიმზიდველია, პირ­
ველ რიგში, იმით, რომ ყველაზე ინტენ­
სიურ პერიოდებში – ნიადაგის მომზადე­
ბისა და თესვის დროს, წარმოების ხარ­
ჯების შემცირების და დროისა და შრო­
მის დაზოგვის შესაძლებლობას იძლევა. 

→ მექანიზებული სისტემების შემ­
თხვევაში, ფერმერებს კაპიტალური (სა­
სოფლო-სამეურნეო ტექნიკის შეძენა) და 
მიმდინარე (ტექნიკური მომსახურება) 
ხარჯების მნიშვნელოვნად შემცირება 
შეუძლიათ. 

კონსერვაციული სოფლის მეურნეო­
ბის უარყოფით მხარედ – ისიც მხოლოდ 
საწყის ეტაპზე, შეიძლება სპეციალური 
სარგავი/ სათესი ტექნიკის შეძენასთან 
დაკავშირებული, თავდაპირველი საინ­
ვესტიციო ხარჯები მივიჩნიოთ, ასევე – 
კონსერვაციული სოფლის მეურნეობის 
სისტემის განსხვავებული დინამიკა, რო­
მელიც მოითხოვს მართვის კარგ უნარ-ჩ­
ვევებს და ფერმერის მხრიდან სწავლის 
პროცესში მუდმივ ჩართულობას. 

კონსერვაციული სოფლის მეურ­
ნეობის პრინციპია ნიადაგზე მაქსიმა­
ლურად ნაკლები ზემოქმედებით, სასო­
ფლო-სამეურნეო კულტურის წარმოება 
და გარემოზე ნაკლები ზიანის მიყენების 
მიზნით, მოსავლის აღების შემდეგ წა­
რმოქმნილი ნარჩენების მინდვრად და­
ტოვება. 

ამ გზით კონსერვაციული სოფლის 
მეურნეობა:

ქმნის და ინარჩუნებს მცენარეების 
ფესვთა ზონის ოპტიმალურ გარემოს 
მაქსიმალურ სიღრმემდე. ფესვებს ეძ­
ლევა ეფექტურად ფუნქციონირების 
საშუალება და საკვები ნივთიერებებისა 
და წყლის დაუბრკოლებლად ათვისების 
შესაძლებლობა;

უზრუნველყოფს ნიადაგში წყლის 
მოხვედრას ისე, რომ (ა) მცენარეები არ 
განიცდიან წყლის ნაკლებობას, ან ასეთი 
პერიოდი ხანმოკლეა და (ბ) მცენარეების 
მიერ აუთვისებელი წყალი ჩაედინება 
ნიადაგის ქვედა შრეებში და ხვდება მი­
წისქვეშა წყლებში და მდინარეებში – არ 
წარმოიქმნება ზედაპირული ჩამონადენი;

ხელს უწყობს ნიადაგში მიმდინარე 
სასარგებლო ბიოლოგიურ პროცესებს: 
(ა) ნიადაგის სტრუქტურის შენარჩუნე­
ბისა და აღდგენის; (ბ) ნიადაგში არსებულ 
პათოგენებთან ბრძოლის; (გ) ნიადაგში 
არსებული ორგანული ნივთიერებების 
და ნეშომპალას რაოდენობის ზრდის; (დ) 
მცენარეთა საკვები ნივთიერებების შე­
კავების, დაგროვების, გარდაქმნისა და 
ნელ-ნელა გამოთავისუფლების მიზნით;

გამორიცხავს ფესვების ფიზიკურ 
და ქიმიურ დაზიანებას, რამაც შეიძლება 
მათი ფუნქციონირება შეაფერხოს. 

კონსერვაციული სოფლის მეურნეო­
ბის სამი ძირითადი პრინციპია:

→ ნიადაგის ნულოვანი ან მინიმა­
ლური დამუშავება (სასოფლო-სამეურ­
ნეო კულტურების თესვა/რგვა, ნიადაგის 
დამუშავების/მოხვნის გარეშე);

→ ნიადაგის  მულჩირება  ორგანუ
ლი მასალით, განსაკუთრებით – წინა
მორბედი კულტურების ნარჩენებით და 
საფარი კულტურებით;

→  კულტურათა მონაცვლეობა (თე­
სლბრუნვა). 

კავკასიის გარემოსდაცვითი არა­
სამთავრობო ორგანიზაციების ქსელი 
(CENN). 

სტატია საინფორმაციო ხასიათისაა 
და ის არ წარმოადგენს რეკომენდაციას 
`აგროკავკასიის~ მხრიდან, განურჩევ­
ლად ჩვენი პოზიციისა. 

mecnierebi daeqimebi gvafrTxileben, gvirCeven, gvTavazoben!

100 გრამი კარტოფილის საკვები 
ღირებულება – 77 კკალ შეადგენს კა­
რტოფილის გლიკემიური ინდექსი: შემ­
წვარი – 80; მოხარშული – 70; მუნდირში 
მოხარშული – 65.

ცილები – 2 გ
ცხიმები – 0,4 გ
ნახშირწყლები – 16,3 გ
საკვები ღირებულება – 1,4 გ
ორგანული მჟავები – 0,2 გ
წყალი – 78,6 გ
უჯერი ცხიმმჟავები – 0,1 გ
მონო – და დისაქარიდები – 1,3 გ
სახამებელი – 15 გ
ნაჯერი ცხიმმჟავები – 0,1 გ
ვიტამინები:
PP ვიტამინი – 1,3 მგ
ბეტა-კაროტინი – 0,02 მგ
A ვიტამინი – 3 მკგ
B1 ვიტამინი (თიამინი) – 0,12 მგ
B2 ვიტამინი (რიბოფლავინი) – 0,07 მგ
B5 ვიტამინი (პანტოტენი) – 0,3 მგრ
B6 ვიტამინი (პირიდოქსინი) – 0,3 მგ
B9 (ვიტამინი ფოლიუმი) – 8 მკგ
C ვიტამინი – 20 მგ
E ვიტამინი – 0,1 მგ
H ვიტამინი (ბიოტინი) – 0,1 მკგ
PP ვიტამინი (ნიაცინის ეკვივალე­

ნტი) – 1,8 მგ
მაკროელემენტები:
კალციუმი – 10 მგ
მაგნიუმი – 23 მგ
ნატრიუმი – 5 მგ
კალიუმი – 568 მგ
ფოსფორი – 58 მგ
ქლორი – 58 მგ
გოგირდი – 32 მგ
მიკროელემენტები:
რკინა – 0,9 მგ
თუთია – 0,36 მგ
იოდი – 5 მკგ
სპილენძი – 140 მკგ
მარგანეცი – 0,17 მგ
სელენი – 0,3 მკგ
ქრომი – 10 მკგ
ფთორი – 30 მკგ
მოლიბდენი – 8 მკგ
ბორი – 115 მკგ
ვანადიუმი – 149 მკგ
კობალტი – 5 მკგ
ლითიუმი – 77 მკგ
ალუმინიუმი – 860 მკგ
ნიკელი – 5 მკგ
რუბიდიუმი – 500 მკგ
100 გრამი მოხარშული კარტოფი-

ლის კალორია – 82 კკალ
ცილები – 2,0 გ
ცხიმები – 0,4 გ
ნახშირწყლები – 16. 7 გ
100 გრამი შემწვარი კარტოფილის 

კალორია – 192 კკალ
ცილები – 2,8 გ
ცხიმები – 9,5 გ
ნახშირწყლები – 23,4 გ
(100 გრამი შემწვარი კარტოფი­

ლის კალორიულობის დაანგარიშებისას 
აღებულია 10 საშუალო ზომის კარტო­
ფილზე 5 სუფრის კოვზი ზეთი)

სასარგებლო თვისებები
კარტოფილის ცილები შეიცავენ 

პრაქტიკულად ყველა ამინომჟავას, 
რომელიც მცენარეებში გვხვდება, 
მათ შორის შეუცვლელებს. დღე-ღა­
მის ნორმა – 300 გრამი კარტოფილი, 
ორგანიზმს უზრუნველყოფს ნახშირ­
წყლებით, კალიუმით და ფოსფორით. 
100 გრამი კარტოფილი 20 მგ C ვი­
ტამინს შეიცავს. კარტოფილის შენა­
ხვის პერიოდში მასში C ვიტამინის 
რაოდენობა მცირდება. კარტოფილის 
უჯრედისი არ აღიზიანებს კუჭ-ნაწ­

კარტოფილი – როგორც 
ჯანსაღი საკვები

რამდენი პროცენტით შეიძლება 
ქოლესტერინის შემცირება დიეტით?

ლავის ლორწოვან გარსს, მოხარშული 
კარტოფილის ჭამა შეიძლება გასტრი­
ტის და წყლულის გამწვავების პერი­
ოდშიც კი. 

კარტოფილი ძირითადად წყაროა 
ისეთი მარილებისა, როგორებიცაა კა­
ლიუმი და ფოსფორი, ასევე ნატრიუმი, 
კალციუმი, მაგნიუმი, რკინა, გოგირდი 
და ქლორი. კარტოფილი შეიცავს ისეთ 
მიკროელემენტებს, როგორებიცაა 
თუთია, ბრომი, სილიციუმი, ბორი, მა­
რგანეცი, იოდი, კობალტი და ა. შ. მინე­
რალური ნივთიერებები კარტოფილში 
არათანაბრადაა განაწილებული: მისი 
უმეტესობა ქერქშია, უფრო ნაკლები – 
შუაგულში, გარე ნაწილში უფრო მეტი, 
ვიდრე ცენტრში. 

კარტოფილის სახამებელი ამცი­
რებს ქოლესტერინის დონეს ღვიძლსა 
და სისხლის შრატში, ანუ აქვს ანტი­
ათეროსკლეროზული მოქმედება. კა­
რტოფილი შეიცავს ბევრ კალიუმს, 
რომელიც ხელს უწყობს ორგანზმიდან 
ზედმეტი წყლის გამოდევნას (რაც მნიშ­
ვნელოვანია თირკმელების დაავადების 
დროს და სმის მოყვარულთათვის). 

კარტოფილის ყიდვისას ყურადღება 
უნდა მიაქციოთ, რომ ის იყოს მაგარი, 
ერთგვაროვანი, ერთფრად შეფერილი. 
მწვანე ნაწილი ნიშნავს, რომ პროდუქტი 
ინახებოდა შუქზე. მწვანე ნაწილი შეი­
ცავს შხამიან ნივთიერებას – სოლანინს, 
ამიტომ ის აუცილებლად უნდა მოიჭ­
რას. იგივე მიზეზით უნდა მოცილდეს 
ყველა დაჭიანებული ხვრელი. კარტო­
ფილი სასარგებლო ნივთიერებებს კა­
ნთან ახლოს შეიცავს, ამიტომ საჭიროა 
ის ან ძალიან თხლად გაიფცქვნას, ან 
გაფცქვნის ნაცვლად გაიხეხოს უხეში 
ჯაგრისით. 

როგორ მოვამზადოთ 
კარტოფილი ისე, რომ 

შევინარჩუნოთ ვიტამინები?
კარტოფილის მომზადების ყველაზე 

მავნე ხერხად მისი შეწვა ითვლება. ამ 
დროს ნადგურდება ყველა სასარგებლო 
ნივთიერება, რაც მასშია. თუმცა აღმო­
ჩნდა, რომ არანაკლებად ცუდი შედეგი 
აქვს კარტოფილის პატარა ნაჭრებად 
დაჭრას. 

ამერიკელმა გენეტიკოსებმა გამოი­
კვლიეს კარტოფილის თვისებები და რა 
გავლენას ახდენდა მასზე მომზადების 
სხვადასხვა ხერხი. ისინი მივიდნენ და­
სკვნამდე, რომ ყველაზე ცუდ შედეგს 
ვიტამინების დაკარგვის მხრივ – მისი 
დაჭრა იწვევდა. აღმოჩნდა, რომ დაჭ­
რილი კარტოფილის მოხარშვისას ან 
შეწვისას კარტოფილის პატარა ნაჭ­
რები მთელ თავის სასარგებლო თვისე­
ბებს უფრო მეტად კარგავდნენ, ვიდრე 
მთლიანი კარტოფილი, რადგან პატარა 
ნაჭრებზე მაღალი ტემპერატურის ზე­
მოქმედება ათჯერ იზრდებოდა. 

როგორც Science Daily წერს, ასეთი 
მომზადების ხერხის გამო ყველაზე მე­
ტად კალციუმის მარაგი ზარალდება. 
კალციუმის რაოდენობა ნაჭრებად დაჭ­
რილი კარტოფილის თერმული დამუშა­
ვების შემდეგ თითქმის ნულამდე დადის. 

დიეტოლოგების აზრით, ყველაზე 
სასარგებლოა კარტოფილის `მუ­
ნდირში~ (ანუ კანით) მოხარშვა. ამი­
სათვის კარტოფილი კარგად უნდა გაი­
რეცხოს და შემდეგ მოთავსდეს ტაფაში 
(ყოველგვარი ცხიმის ან სხვა რამის და­
მატების გარეშე). ტაფაში მოთავსებული 
კარტოფილი დაბალ ცეცხლზე უნდა იხა­
რშოს თავისივე ორთქლში. ასეთი სახით 
კარტოფილი ყველაზე მეტად ინარჩუ­
ნებს სასარგებლო თვისებებს.

სისხლში ქოლესტერინის მაღალი 
დონე საშიშია. 

თუ ადამიანს აქვს მაღალი ქოლე­
სტერინი და არ იცის ამის შესახებ, მაშინ 
დროთა განმავლობაში სისხლძარღვებში 
წარმოიქმნება ათეროსკლეროზის ფო­
ლაქები. სწორედ ეს ხდება გულის შეტე­
ვის ან ინსულტის მიზეზი. 

`ცუდი~ ქოლესტერინის დონის შე­
სამცირებლად და `კარგი~ ქოლესტერი­
ნის მაღალი დონის შესანარჩუნებლად, 
უნდა აკონტროლოთ კვება, ივარჯიშოთ, 
დაიცვათ ძილისა და დასვენების გრა­
ფიკი და უარი თქვათ მავნე ჩვევებზე. 
თუ ვსაუბრობთ მხოლოდ კვებაზე, მაშინ 
ის უდავოდ მნიშვნელოვან როლს ასრუ­
ლებს. მაგრამ ერთი ნიუანსი უნდა იყოს 
გათვალისწინებული. 

ხშირად პაციენტებს სურთ ქოლე­
სტერინის დაწევა სპეციალური დიეტით. 
ქოლესტერინის 80% სინთეზირდება 
ჩვენს ორგანიზმში, ასე რომ, თუ დიეტის 
შეცვლა ხელს უწყობს მისი რაოდენობის 

შემცირებას, ეს მხოლოდ 20%-ით იქნება 
შესაძლებელი. 

მეორეს მხრივ, კვების ჩვევების შეც­
ვლით, შეგიძლიათ გაზარდოთ სისხლში 
`კარგი~ ქოლესტერინის და შეამციროთ 
`ცუდი~ ქოლესტერინის კონცენტრაცია. 

აქ კი ყურადღება უნდა მიაქციოთ ხმელ­
თაშუა ზღვის დიეტას. კვლევებმა აჩვენა, 
რომ ასეთი დიეტა ხელს უწყობს: გულისა 
და სისხლძარღვების პათოლოგიებისგან, 
კიბოს, დემენციის, სიმსუქნის, ტიპი 2 დი­
აბეტისგან დაცვას. 

თრომბოციტოზი არის მდგომარე­
ობა, რომლის დროსაც ორგანიზმი წა­
რმოქმნის ჭარბი რაოდენობით თრომბი­
ციტებს. 

თრომბოციტები ხელს უწყობენ სის­
ხლის შედედებას. 

მას აქვს ორი განსხვავებული ფო­
რმა, რაც დამოკიდებულია მისი წარმოქ­
მნის მიზეზზე. თუ ეს ხდება გენეტიკის 
გამო, უწოდებენ ესენციურ თრომბო­
ციტემიას, თუხდება რაიმე ქრონიკული 
დაავადების ან ქირურგიული ჩარევის 
შედეგად, უწოდებენ რეაქტიულ თრომ­
ბოციტოზს. 

მკურნალობის ვარიანტები ყალიბ­
დება მიზეზის მიხედვით. 

თრომბოციტებს აქვთ ისეთი ფუნ­
ქციები, როგორიცაა სისხლდენის შენე­
ლება და შეჩერება, ჭრილობების შეხო­
რცების ხელშეწყობა. 

ჯანმრთელ ზრდასრულ ადამიანს 

რა იწვევს თრომბოციტების დონის მატებას
თრომბოციტების რაოდენობა უნდა ჰქო­
ნდეს 150,000-დან 400,000-მდე მიკრო­
ლიტრზე. თრომბოციტების რაოდენობა 
მომატებულად ითვლება თუ 450000-ზე 
მეტია, რაც ზრდის სისხლის შედედების 
რისკს. 

თრომბოციტების მომატება ხდება 
ორი განსხვავებული ფორმით. ესენია:

თრომბოციტემია – პირველადი ან 
ესენციური თრომბოციტემია ეწოდება. 
თრომბოციტემია ხდება ძვლის ტვინის 
დარღვევის და გენეტიკური მიზეზების 
გამო;

თრომბოციტოზი – ასევე უწოდებენ 
მეორად ან რეაქტიულ თრომბოციტოზს. 
ხდება ქრონიკული დაავადების ან ქირუ­
რგიული პროცედურების შედეგად. 

რა არის მომატებული 
თრომბოციტების სიმპტომები
მომატების სიმპტომები ხშირად არ 

შეინიშნება პაციენტებში. ეს არის ჯანმრ­
თელობის პრობლემა, რომელიც შეინიშ­
ნება სისხლის ანალიზის შედეგად. 

თუმცა, თუ სისხლის შედედება, 
თრომბი, ჩნდება სხეულის ნებისმიერ 
ნაწილში, როგორიცაა ტვინი, ხელები და 
ფეხები შეინიშნება გარკვეული სიმპტო­
მები, იმისდა მიხედვით, თუ რა ადგილას 
ჩნდება სისხლის შედედება. 

სისხლის შედედება თავის ტვინში – 
ცნობიერების დაკარგვა, თავბრუსხვევა, 
კრუნჩხვები, შაკიკი, მეტყველების პრო­
ბლემები და ინსულტი. 

სისხლის შედედება ფილტვებში – 
გულმკერდის ტკივილი, ქოშინი, მშრალი 
ხველა და პალპიტაცია. 

სისხლის შედედება მუცლის არეში – 

მუცლის ძლიერი ტკივილი, გულისრევა 
და ღებინება. 

სისხლის შედედება კიდურებში – შე­
შუპება დაზიანებულ კიდურებში, ცხე­
ლება, კრუნჩხვები, დაბუჟება ხელებსა და 
ტერფებში. 

თრომბოციტოზის გამომწვევი სამე-
დიცინო მდგომარეობები მოიცავს:

ანემიას – ჰემოლიზური ანემია და 
რკინადეფიციტური ანემია იწვევს თრო­
მბოციტოზის განვითარებას. ამ ორი ტი­
პის ანემიის დროს აღინიშნება სისხლის 
წითელი უჯრედების რაოდენობის შემცი­
რება და თრომბოციტების რაოდენობის 
ზრდა. 

ინფექციებს – ფილტვების, საჭმლის 
მომნელებელი სისტემის, საშარდე და სას­
ქესო ორგანოების ინფექციები ჯანმრთე­
ლობის პრობლემებია, რომლებიც ზრდის 
თრომბოციტების რაოდენობას. 

ქრონიკულ ანთებით დაავადებებს 
– ანთებითი დაავადებების დროს, იმუ­
ნურმა სისტემამ შეიძლება გამოიწვიოს 
თრომბოციტების რაოდენობის გაზრდა. 

ალერგიას – შეიძლება გაიზარდოს 
თრომბოციტების რაოდენობა იმუნური 
სისტემის პათოლოგიური აქტივობის 
გამო. განსაკუთრებით კვებითი ალერგია, 
ეგზემა, ალერგიული ასთმა და ალერგი­
ული რინიტი. 

ასპლენიას – ვითარდება ელენთის 
დაზიანების შედეგად. ელენთა უკმარი­
სობა იწვევს სისხლში თრომბოციტების 
რაოდენობის ზრდას. 

მედიკამენტებს – ზოგიერთი მედი­
კამენტი არღვევს სისხლის უჯრედების 
ბალანსს. შედეგად, შეიძლება თრომბო­
ციტების რაოდენობამ მოიმატოს.

ამერიკელი ექიმი, მეცნიერი, კომპა­
ნია Ocata Therapeutics–ს უფროსი 
მეცნიერ თანამშრომელი და რეგენერა­
ციული მედიცინის ინსტიტუტის ასოცი­
რებული პროფესორი რობერტ ლანზა 
(Robert Lanza) ამტკიცებს, რომ სიკ­
ვდილი, სხვა არაფერია, თუ არა `ადამი­
ანის ცნობიერების ილუზია~. 

უკვე რამდენიმე წელია მეცნიერი, თა­
ვის გუნდთან ერთად, აქტიურად მუშაობს 
თეორიაზე, რომელიც აღწერს, სხეულის 
ფიზიკური სიკვდილის შემდეგ, `ცნობიე­
რების სხვა განზომილებაში გადასვლას~. 

`ჩვენი აზრით, სიცოცხლის მთა­
ვარი პირობები – ნახშირბადის და მო­
ლეკულების აქტივობა... და მანამდე 
ვცოცხლობთ, ვიდრე ისინი აქტივობას 
ინარჩუნებენ, ხოლო შემდეგ, მიწას ვუე­
რთდებით~, – აცხადებს მეცნიერი. 

ლანზა ამტკიცებს, რომ ადამიანებს 
სიკვდილის იმიტომ სჯერათ, რომ ასე 
გვასწავლეს, ან კიდევ იმიტომ, რომ მათ 
ცნობიერებაში, სიცოცხლე შინაგანი ორ­
განოების ფუნქციონირებასთან ასოცირ­
დება. ხოლო, ბიოცენტრიზმის თეორია, 
რომელსაც მეცნიერი წლებია ავითა­
რებს, ხსნის, რომ სიკვდილი, შესაძლოა, 
ის სულაც არ არის, რასაც ჩვენ ამ ტერ­
მინით ვგულისხმობთ. 

ბიოცენტრიზმის (ბერძნულიდან, ̀ სი- 
ცოცხლის ცენტრი~) კონცეფციის თვალ­
საზრისით, რომელსაც მეცნიერი ბოლო 
პერიოდში ავითარებს და პოპულარობას 

`სიკვდილი ადამიანის ცნობიერების ილუზიაა~
უწევს, რეალურ ცხოვრებაში, ბიოლო­
გიას ცენტრალური ადგილი უკავია და 
სწორედ სიცოცხლე ქმნის სამყაროს და 
არა, პირიქით. ეს კი იმას ნიშნავს, რომ 
ობიექტების ფორმას და ზომას, რომე­
ლიც ჩვენს სამყაროში არსებობს, ადა­
მიანის ცნობიერება განსაზღვრავს და 
თუ ცნობიერება ენერგიაა, მაშინ ის ვერ 
განადგურდება... მას შეუძლია, უსასრუ­
ლოდ შეიცვალოს და გარდაიქმნას. 

`არსებობს მრავალი სხვა, პარალე­
ლური სამყარო. იქ რეალიზდება ყველა 
ის ვარიანტი, რომელიც არ განხორციე­
ლდა აქ, სადაც ჩვენ ვცხოვრობთ. ჩვენის 
სამყაროში ცხოვრებიდან წასვლა, მხო­
ლოდ ფიზიკური გარსის განადგურებას 
ნიშნავს. ხოლო, ცნობიერება, სხვა სა­
მყაროში `გადადის~, სადაც ცხოვრებას 
აგრძელებს და, სავარაუდოდ, უკვე სხვა 
სხეულში~, – დაამატა ლანზმა. 

მეცნიერის აზრით, სიკვდილი მრა­
ვალწლოვან მცენარეს ჰგავს, რომელსაც 
როტაცია, მულტისამყაროში, უსასრულო 
ყვავილობის შესაძლებლობას აძლევს. 

`სამყარო გრძნობაა~, – თქვა რალფ 
ულდ ემერსონმა, – `ადამიანების უმრა­
ვლესობა გონებამ ისე დაიმორჩილა, რომ 
სივრცის და დროის საზღვრები მყარ 
კედლად, რეალურად და გადაულახავად 
ეჩვენება...~. 

რობერტ ლანზის მტკიცებით კი, სი­
კვდილი – ადამიანის ცნობიერების მიერ 
შექმნილი ილუზიაა. ̀ ადამიანები თვლიან, 

რომ ისინი სხეულის სიკვდილთან ერთად 
კვდებიან, მაგრამ ეს, ასე არ არის. ცნობი­
ერება დროს და სივრცის მიღმაც არსე­
ბობს~, – აღნიშნავს მეცნიერი. 

ადამიანის ცნობიერებას არსებობა 
ნებისმიერ ადგილზე შეუძლია, მათ 
შორის, ჩვენი სხეულის გარეთაც. `კვა­
ნტური მექანიკის საფუძვლების მიხედ­
ვით, მოვლენების განვითარების უამრავი 
ვარიანტი არსებობს, ხოლო ადამიანის 
ცნობიერება ენერგიის სახეობაა, რომე­
ლიც არ ქრება და მისი განადგურება შე­
უძლებელია – მას მხოლოდ უსასრულოდ 
ცვლილება და ტრანსფორმირება შეუძ­
ლია~ – აცხადებს პროფესორი ლანზი. 

ვაზსა და ღვინოს საქართველოში 
უძველესი ისტორია აქვს. ვაზი და ღვინო 
ქართველი კაცის საზრუნავია დასაბამი­
დან დღემდე. ვაზი მუდამ იყო და არის 
ხალხის მატერიალური დოვლათის შექმ­
ნის უპირველესი წყაროთაგანი. შემორჩე­
ნილი ისტორიული მასალებიც ადასტუ­
რებს, რომ მევენახეობა და მეღვინეობა 
ჩვენი ეკონომიკის ძირითადი დარგი იყო. 

ჩვენმა წინაპრებმა ვაზსა და ღვინოში 
ჩააქსოვეს მთელი თავიანთი შინაგანი ბუ­
ნება და შემოქმედებითი უნარი. ამიტო­
მაც იქცა ვაზის მოვლისა და ღვინის დაყე­
ნების ხელოვნება ჩვენი ერის კულტურის 
დიდ საგანძურად. საუკუნეებით შექმნი­
ლმა ტრადიციებმა დაუდეს საფუძველი 
ჩვენში ვაზისა და ღვინის ქებათა ქებას. 
დიდი ტრადიციების გარეშე შეუძლებელი 
იქნებოდა შექმნილიყო მევენახეობის და 
მეღვინეობის ისეთი მძლავრი ბაზა, რო­
გორიც ჰქონდა და აქვს საქართველოს. 

ჩვენი ქვეყნის მევენახეობა მეღვი­
ნეობის მრავალსაუკუნოვანი ისტორია 
მეტად თავისებურია. ფეოდალურ საქა­
რთველოში საუკუნეების მანძილზე ჩვენი 
დაუძინებელი მტრების თარეშმა გააჩა­
ნაგა სოფლის მეურნეობა. ბაღ-ვენახე­
ბისა და ტყეების გაჩეხვისა და გადაწვის 
დროს, რაც ქართველი ხალხის მატერია­
ლური და სულიერი დაუძლურებისაკენ 
იყო მიმართული, განადგურდა ქართული 
ვაზის მრავალი ძვირფასი ჯიში და წერი­
ლობითი წყარო მათ შესახებ. 

თამამად და თავისუფლად შეიძლება 
ითქვას, რომ არც ერთმა ქვეყანამ არ 
იცის სათანადოდ ვაზის კულტურის 
იმდენი აღმავლობა და დაცემა, არც 
ერთი ქვეყანა არ იცავდა მას ფანატიკოს 
აზიელ დამპყრობთა ხელყოფისგან ისეთი 
შეუპოვრობით, როგორც საქართველო. 
ამის ნათელი დადასტურებაა შაჰ-აბასის 
ლაშქრობები ქართლსა და კახეთში. 

მევენახეობა-მეღვინეობა საწყისიდა­
ნვე განუყოფელი იყო ერთმანეთისაგან, 
და როგორც მეურნეობის მთავარი და­
რგი, ამასთან ქართველი ხალხის მუდმივი 
თანამგზავრი, მის სვე-ბედს იზიარებდა, 
აღორძინდებოდა და ვითარდებოდა მის 
კულტურასთან ერთად. 

საქართველოს ფართოდ განვითარე­
ბული მევენახეობა-მეღვინეობის ისტო­
რიული წარსულის შესახებ, უპირველეს 
ყოვლისა თვალსაჩინოდ მეტყველებს 

მოკრძალებული ეტიუდი მონატრებულ ვაზსა და ღვინოზე
არქეოლოგიური გათხრების დროს ისტო­
რიულ კახეთში (ნეკრესი, იყალთო, მატანი 
და სხვა) აღმოჩენილი უძველესი დროის 
საღვინე ჭურჭელი-საწნახლები, ქვევრები 
სასმისები და ორნამენტული ხელოვნების 
ძეგლები. მევენახეობა-მეღვინეობის და­
მადასტურებელ უძველეს წყაროებად ით­
ვლება ათასწლეულებით დათარიღებული 
ყურძნის წიპწები და სხვა. სარწმუნო სა­
ბუთებით დასტურდება, რომ ძველად სა­
ქართველოში 500-ზე მეტი ვაზის ჯიში და 
სახესხვაობა არსებობდა. 

დიდ ივანე ჯავახიშვილს `საქართვე­
ლოს ეკონომიური ისტორიის~ მეორე 
წიგნში ჩამოთვლილი აქვს ქართული ვა­
ზის ჯიშის სახელები, და მისი წაკითხვაც 
კი სიამოვნებასა გგვრის ადამიანს. ვაზის 
ჯიშების სახელების კლასიფიკაცია ლექ­
სივით იკითხება. კითხულობ, გიხარია და 
სიამაყით გევსება გული. 

აღსანიშნავია ის გარემოება, რომ თი­
თოეულ ცნობილ ჯიშს თან სდევს ღვინის 
დაყენების განსაკუთრებული წესი, რის 
გამოც მრავალფეროვანი და ერთმანე­
თისგან სავსებით განსხვავებული ღვი­
ნოები მოგვეპოვება. ამიტომაც არის სა­
ქართველო მიჩნეული ვაზის კულტურის 
კლასიკურ ქვეყნად. 

სხვადასხვა ქვეყნის და დარგის მეცნიე­
რები ვარაუდობენ, რომ ღვინის კულტურა, 
რაც ამჟამად ფართოდ არის გავრცელე­
ბული მთელ მსოფლიოში, საქართველოდან 
მოდის. ამის მტკიცება ჩვენ შორს წაგვი­
ყვანს, მაგრამ ერთი რამ კი უდავოა და არც 
კვეხნაში ჩამოგვერთმევა – საქართველო 
ერთ-ერთი ყველაზე უძველესი ვაზისა და 
ღვინის ქვეყანა მაინც არის და ქართველ 
ხალხს ყველაზე დიდი ტრადიციები, ჩვე­
ვები და გამოცდილება აქვს ამ საქმისა. 

ნაზი სიყვარულით უყვარდა და უყ­
ვარს ჩვენს ხალხს ვაზი. ქართველი კაცი 
ვაზს უბრალოდ არაფერს შეკადრებდა, 
მას შვილივით უვლიდა. თითოეულ ძირ 
ვაზთან წელიწადში მრავალჯერ უნდა მი­
სულიყო: დაებარა, შეესარა, გაესხლა, შე­
ეფურჩქნა, შეეწამლა, მტევანი გამოეჩინა. 

შემოდგომაზე ყურძენი უნდა მოე­
კრიფა, დაეწურა, ყური ეგდო დუღილი­
სათვის, ღვინო გადაეღო რამდენჯერმე – 
გაეკეთილშობილებინა. როცა გადაღების 
დრო დადგებოდა, მარტო არ გადაიღებდა, 
ახლობლებისთვის უნდა დაეძახა, ერთად 
დაეჭაშნიკებინათ, ერთმანეთი ედღეგრძე­
ლებინათ, ტკბილი სიტყვა ეთქვათ. 

ხალხურ პოეზიაში ნათლად ჩანს, რომ 
ჩვენმა ხალხმა კარგად იცის ვაზისა და 
ღვინის ფასი:

`ხე მრუდო და ხე მართალო,
	 ხეო მაგრამ კარგო ხეო,
სააქაოს ცხოვრება ხარ,
	 საიქიოს სამოთხეო~. 
ხალხი ბრძენია და ის ნაკლიც იცის, 

რომელიც ღვინოს ახასიათებს, თუ წესიე­
რად, ზომიერად არ გამოიყენებ:

`ხე მრუდო და ხე მართალო, ხეო, 
	 როგორ სწორე ხეო,
ამხანაგსა შემაძულებ, საყელოსა და
	 მახევო~. 

ღვინის დაყენების ხელოვნება მოწ­
მობს ერის სულიერი კულტურის მაღალ 
დონეს, ვინაიდან ღვინოში ქართველი 
კაცი აქსოვს თავის შესაძლებლობებს – 
უნარს, გემოვნებასა და იმ კულტურული 
ტრადიციების მონაპოვარს, რაც ხალხს 
საუკუნეების განმავლობაში შემოუნა­
ხავს. 

უფლის ნებით ქართველი კაცის ცხო­
ვრების ყველა მნიშვნელოვანი მომენტის 
– ქორწილის, ნიშნობის, შვილის დაბადე­
ბისა და ნათლობის, საოჯახო დღესასწა­
ულების, გარდაცვლილთა დაკრძალვისა 
და სხვათა აღნიშვნა, ღვინით დალოცვისა 
და ღვინის დალევის გარეშე არ ხდებოდა. 
ეს, როგორც ჩანს, იქიდან გამომდინარე­
ობს, რომ ჩვენ ხალხს ღვინო `წმინდა~ სა­
სმელად მიაჩნდა. უფალი იესო ქრისტეს 
პირველი სასწაულიც ხომ ღვინოსთან 
არის დაკავშირებული. 

ღვინო ქართული პურობის, ქა­
რთული სუფრის დამახასიათებელი და 
აუცილებელი ატრიბუტია, თავისებურე­
ბაა. ჭირსა და ლხინში ღვინო ამკობდა და 
შნოს აძლევდა ქართველი კაცის სუფრას. 
ახალ წელს მეკვლე, პირველყოვლისა, 
პურ-ღვინის სიუხვეს უსურვებდა ოჯახს:

`შემოვდგი ფეხი, გწყალობდეთ
	 წმინდა ბასილი,
იმისი მადლით იყავით პურით
	 და ღვინით აღვსილი~. 
საერთოდაც ღვინო ქართველი ხალ

ხის ცხოვრებაში უბრალო მოსახასიათე­
ბელი სასმელი კი არ იყო, არამედ ერთ-
ერთ ძირითად საკვებს წარმოადგენდა, 
შემრგეც იყო და საამოც. ამით აიხსნება 
ქართველი კაცის მოკრძალებული სიყვა­
რული ღვინის მომცემი ვაზისადმი. აი, 
რას ამბობს ხალხური სიბრძნე:

`ვაზის ჭირიმე ვაზისა,
უფლისგან კურთხეულისა. 
ნამდვილი ღვინის დედაა,
გამხარებელი გულისა,
ის აჭმევს პურსა ცოცხალ კაცს,
დამმარხველია მკვდარისა~. 
ღვინის მნიშვნელობის ამგვარი გა­

გებით უნდა აიხსნას ის გარემოება, რომ 
პურ-ღვინის ძველი ქართული სუფრის 
წესები მკაცრად იყო ჩამოყალიბებული 
და მტკიცედ დანერგილი ყოფა-ცხოვრე­
ბაში. ლხინსა თუ ჭირში, პურის ჭამასა 
და ღვინის დალევას თავისი გარკვეული 
წესები გააჩნდა და დაკანონებული იყო 
ტრადიციით. 

ქართული სუფრა თავისებური სკო
ლა და ჭკუის სასწავლებელი იყო. კერძო 
თუ საზოგადო საქმე ხშირად სუფრაზე 
წყდებოდა ხოლმე. უბრალოდ კი არ ამ­
ბობდნენ: `ადამიანის კაცობა სმა-ჭამაში 
გამოჩნდებაო~. ამ მხრივ თითოეული სად- 
ღეგრძელო მოითხოვდა გარკვეულ ცოდ­
ნას და მიზნად ისახავდა კონკრეტულ 
ამოცანას. სააუგოდ ითვლებოდა `ღო­
ბე-ყორეს მოდება~, `ატა-ბატა~ საუბარი 
და `უჯეროდ~ ღვინის დალევა. ღვინის 
სმაში `ძლევა~ უფრო ღვინის შერგებაში 
გამოიხატებოდა და არა მეტის დალე­
ვაში. 

ვაზის სხვადასხვა პროდუქტი: ღვინო, 
ბადაგი, ჩურჩხელა, ჩამიჩი ყოველი დიდი 
დღის ატრიბუტი იყო. საახალწლო ტაბლა 
ღვინის გარეშე არ შეიძლებოდა. ძველად 
მთაშიც კი ყურძნის ტკბილი ბარიდან 
მიჰქონდათ, ასხამდნენ ქვევრებში და 
ღვინოს აყენებდნენ. ვახუშტი ბაგრატი­
ონი გადმოგვცემს: ̀ და არს მოზღუდვილი 
მთიულეთი მთითა; ამის გამო მაგარი და 
შეუვალი არს, უვენახო, უხილო, მცირე 
მოსავლიანი. არამედ მოიღებენ ბარიდამ 
ტკბილსა, შთაასხამენ აქა და ლომისას 
და დადგების ღვინო კეთილი, თეთრი და 
ტკბილი~. 

ქართული ღვინოების მაღალი ღირ­
სების შესახებ მასალები მრავლად მოიპო­
ვება ადრინდელ ნაშრომებში, ქართველ 
და უცხოელ მწერალთა და მოგზაურთა 
თხზულებებში. შეგახსენებთ ზოგიერთ 
მათგანს: ჰომეროსის `ოდისეაში~ მოხსე­
ნიებულია `ოქროს ყურძნით მდიდარი~ 
კოლხეთის `ცქრიალა და სურნელოვანი~ 
ღვინოები. უძველესი დროის ბერძენი 
ისტორიკოსი, სწავლული და სტრატე­
გოსი ქსენოფონტე (ძვ. წ. 427–355), რო­
მელმაც ძველი წელთაღრიცხვის მე-4 
საუკუნეში იმოგზაურა საქართველოში, 
თავის პოპულარულ ისტორიულ თხზუ­
ლებაში `ანაბასისი~ აღნიშნავს ქართული 
ღვინის სიმაგრესა და განსაკუთრებულ 
არომატს. 

ძველი და ახალი წელთაღრიცხვების 
მიჯნაზე მოღვაწე გამოჩენილი ბერძენი 
ისტორიკოსი და გეოგრაფი სტრაბონი 
(ძვ. წ. 64–ახ. წ. 23) თავის უნიკალურ 
ნაშრომში `გეოგრაფია~ იუწყება აღმო­
სავლეთ საქართველოში მევენახეობისა 
და მეღვინეობის ფართო განვითარების 
შესახებ და მაღალ შეფასებას აძლევს 
მათ. 

ცნობილი ფრანგი მოგზაური ჟან 
შარდენი (1643–1713), რომელმაც 1672-
1673 წლებში საქართველოში იმოგზა­
ურა, გადმოგვცემს: `დაბეჯითებით შეი­
ძლება ითქვას, რომ არ არსებობს მეორე 
ისეთი ქვეყანა, სადაც ასეთ მშვენიერ 
ღვინოს სვამენ, როგორც საქართვე­
ლოში~. 

ქართული პოეზიის მამამთავარი 
შოთა რუსთაველი უკვდავ `ვეფხისტყაო­
სანში~ ასე აღწერს ერთ-ერთ ნადიმს:

`მსმელთათვის წყარო ღვინისა ასგან 
დის მსგავსი მილისა. 

ბინდით ცისკრამდის სმა იყო, გა­
რდახდა ჟამი დილისა~. 

დავით გურამიშვილი განუმეორე­
ბელ `დავითიანში~ დიდი ცოდნით და 
სიყვარულით გვესაუბრება ვაზზე, მის 
წვენს კი უკვდავების სასმელს ადარებს. 

`ტკბილის ნაყოფის მომბმელი
სამკურნლოს ცვარის მცხენია,
იმ უკვდავების სასმლითა,
მითვრა და მით მოლხენია~. 
ქართული ხალხური პოეზია ადასტუ­

რებს, რომ ჩვენმა წინაპრებმა კარგად 
იცოდნენ ღვინის გეოგრაფია, სად რა 
ღვინო მოდიოდა და როგორ მოთხოვნი­
ლებას უყენებდა მას:

`კახური ღვინო წითელი,
მილებით მომედინაო,
მუკუზნის ღვინით დამათრო,
ახმეტად დამაძინაო~. 
რაც შეეხება ღვინის სამკურნალო 

დანიშნულებას, ალბათ, მკითხველისთვის 
საინტერესო იქნება ძველი ქართული 
მედიცინის კრებული `წიგნი სააქიმო~, 
რომელიც საქართველოს მწიგნობართუ­
ხუცეს – ჭყონდიდელის ბრძანებით მე-13 
საუკუნეში არაბულიდან თარგმნეს. ეს 
კრებული ჩვენთან პირველად 1936 წელს 
გამოქვეყნდა. 

`წიგნი სააქიმო~ წარმოადგენს მსო­
ფლიოში სახელგანთქმული ექიმების, 
ექიმბაშების, ფილოსოფოსების მიერ გა­
მოთქმულ მოსაზრებათა კრებულს ამა 
თუ იმ დაავადებათა მიმართ, რომელ­
თაც ღვინით წამლობდნენ. ამ წიგს თან 
ერთვის ექიმ ლადო კოტეტიშვილის მიერ 
დაწერილი შესავალი, ასევე `მედიცინა 
ძველ საქართველოში~, რაც ფრიად სა­
ყურადღებოა და მნიშვნელოვანი სამედი­
ცინო თვალსაზრისით. 

ამდენად, კლასიკურ თუ ხალხურ სი­
ტყვიერებაში შესანიშნავადაა ასახული 
ვაზისა და ღვინის დიდი სიყვარული, სი­
ლამაზე, სარგებლობა, სამკურნალო და­
ნიშნულება და სხვა. ქართული ვაზისა და 
ღვინის დიდება მრავალი საუკუნის წინ 
დაიბადა. კარგ ღვინოს, როგორც ადამი­
ანს, თავისი სამშობლო აქვს, მშობლიური 
ადგილების არომატი მასში სამუდამოდ 
ინახება. 

ქართული ვაზის თითოეული ჯიში 
ისტორიული ძეგლია. სახელმოხვეჭილი 
ვაზის ჯიშების: რქაწითელის, საფერავის, 
მწვანეს, ხიხვის, მცვივანის, ჩინურის, თა­
ვკვერის, ალადასტურის, ალექსანდრო­
ულის, ცოლიკოურის, უსახელოურის, 
კრახუნას, ჩხავერის, ციცქას, ოჯალეშის, 
ძელშავის და სხვა უამრავის შექმნაზე ქა­
რთველმა ხალხმა ალბათ ისეთივე დიდი 
შრომა დახარჯა, რამდენიც ეკლესია–მო­
ნასტრებისა და ციხე–სიმაგრეების მშე­
ნებლობაზე. 

დიდი საქმეები ერთბაშად არ კეთდება. 
ქართველი კაცის, თითოეული ჩვენგანის 
ვალია, განსაკუთრებული სიყვარულით 
მოვეკიდოთ ამ დიდებულ საქმეს, შევინა­
რჩუნოთ და განვავითაროთ ისტორიულად 
ცნობილი ვაზის ჯიშები, მოვუაროთ, დავი­
ცვათ და საპატრონოდ გადავცეთ შთამო­
მავლობას. ნიშანდობლივია, რომ წმინდა 
ნინომ სწორედ ეროვნულ სიმბოლოდ ქცე­
ული ვაზის ჯვრით გააქრისტიანა ქართლი 
და დალოცა ქართველი ხალხი. 

მაშ ღმერთმა გაუმარჯოს მადლიან 
ქართულ ვაზს, რომელიც ასე სჭირდება 
ჩვენს ერსა და ბერს!

ეს ღმერთმა გაუმარჯოს ღვინოს, ქა­
რთველი კაცის ლხენას და შვებას!

დიდება შენდა, უფალო იესო ქრისტე! 
ამინ!

ოთარ დავითაშვილი
ფაზისის აკადემიის კახეთის მხარის

რეგიონული ცენტრის 
ხელმძრვანელი

სწორი ნაბიჯების გადადგმა გულის 
ჯანმრთელობის გასაუმჯობესებლად გა­
დამწყვეტია გულ-სისხლძარღვთა დაავა­
დებების თავიდან ასაცილებლად. 

მოძრაობის პრიორიტეტიზაცია, მა­

ღალი ხარისხის ძილი და სტრესის მა­
რთვის გზების პოვნა ჯანსაღი ცხოვრების 
წესის ჩვევებიდან მხოლოდ რამდენიმეა. 
ის, რასაც მიირთმევთ ასევე დიდ გავლე­
ნას ახდენს ჯანმრთელობაზე. სხვადასხვა 
ტიპის სითხეების ჩართვა რაციონში არა­
ნაკლებ უწყობს ხელს ჯანმრთელობის 
შენარჩუნებას. 

კარდიოლოგის აზრით, გულისთვის 
სასარგებლო 4 სასმელია:

რჩევები _ გულისთვის სასარგებლო 4 სასმელი
წყალი

ჰიდრატაციის შენარჩუნება გადა­
მწყვეტია ჯანმრთელობის თითქმის ყველა 
ასპექტისთვის, დაწყებული საჭმლის მონე­
ლებიდან, ენერგიისა დაგანწყობის გაუმ­
ჯობესების ჩათვლით. წყალი მნიშვნელოვან 
როლს ასრულებს სხეულის ყველა უჯრე­
დისა და ორგანოს ფუნქციონირებაში. 

ორგანიზმში არსებული ყველა ქიმი­
ური პროცესი მოითხოვს წყალს, როგორც 
რეაგენტს მუშაობისთვის და არც გულია 
გამონაკლისი. 

გული მუდმივად ტუმბავს სისხლს 
ორგანიზმში, დაახლოებით 7,600 ლიტრს 
დღეში. კარგი ჰიდრატაცია ეხმარება 

გულს უფრო ადვილად გადაიტანოს სის­
ხლი კუნთებში, რაც ეხმარება კუნთებს 
უფრო ეფექტურად იმუშაოს. მეორეს 
მხრივ, დეჰიდრატაციამ შეიძლება გაა­
რთულოს გულის სისხლის მიმოქცევა. 
გული სითხის ნაკლებობის კომპენსირებას 
შეეცდება უფრო სწრაფად ცემით, მაგრამ 
გაზრდილმა გულისცემამ შეიძლება გამო­
იწვიოს დაძაბულობა და ხელი შეუწყოს 
პრობლემებს. 

ყოველდღიური რეკომენდაციებია 3,7 
ლიტრი სითხე მამაკაცებისთვის და 2,7 
ლიტრი სითხე ქალებისთვის. მათ, ვინც ბე­
ვრს ვარჯიშობს ან ოფლიანობს, ისევე რო­
გორც ცხელ კლიმატში მცხოვრებმა ადა­
მიანებმა, ცოტა მეტი წყალი უნდა მიიღონ. 

მწვანე ჩაი
ის მდიდარია ძლიერი ანტიოქსიდა­

ნტებით, განსაკუთრებით ეპიგალოკატე­
ქინ გალატით, რომელიც ხელს უშლის ათე­
როსკლეროზის განვითარებას და არტერი­
ებში ნადების დაგროვებას. 

ანტიოქსიდანტებმა შეიძლება შეა­
მსუბუქოს ტკივილი ანთების შემცირე­
ბით. ასევე ხელს უწყობენ დაჟანგვისა 
და თავისუფალი რადიკალების მიერ 
უჯრედების, დნმ-ის დაზიანების თავი­
დანაცილებას, რაც ხელს უწყობს კიბოს 
პრევენციას. 

გარდა ამისა, მწვანე ჩაი მოქმედებს 
როგორც შარდმდენი საშუალება, რამაც 
შესაძლოა ზოგიერთ ადამიანში შეამციროს 
და დაარეგულიროს არტერიული წნევა. 

შვრიის რძე
შვრიის რძე არის ადვილად ასათვი­

სებელი, დაბალცხიმიანი, მცირე რაოდე­
ნობით შაქრის შემცველი სასმელი, რო­
მელიც არ შეიცავს ისეთ ნივთიერებებს, 
რაც შეიძლება ცუდი იყოს ჯანმრთელო­
ბისთვის. 

შეიცავს ბეტა-გლუკანს, ხსნადი ბოჭ- 
კოს ტიპს, რომელიც სასარგებლოა გუ- 
ლისთვის. შვრიის რძემ შეიძლება შეამ- 
ციროს თქვენი ̀ ცუდი~ ქოლესტერინი. ის 
კარგი ვარიანტია იმ ადამიანებისთვის, 
რომლებსაც აქვთ ლაქტოზას აუტან­
ლობა ან ურჩევნიათ უარი თქვან რძის 
პროდუქტებზე. 

შვრიის რძეს შესაძლოა ჰქონდეთ და­
მატებული შაქარი. თუ დღეში ერთ ჭიქა ან 

მეტ შვრიის რძეს მოიხმართ, ყიდვის წინ 
უმჯობესია შეამოწმოთ ეტიკეტი. 

ახლად გამოწურული წვენი
ახლად გამოწურული ხილისა და 

ბოსტნეულის წვენები, უზრუნველყოფს 
ვიტამინებს, ფიტონუტრიენტებს, პოლი­
ფენოლებს და ჯანსაღ ბუნებრივ შაქარს, 
რაც ხელს შეუწყობს არტერიების გამკვ­
რივების თავიდან აცილებას. 

ამავდროულად, ისინი ხელს უწყობენ 
ენერგიის ჯანსაღი დონის შენარჩნებას, 
აძლიერებენ იმუნურ სისტემას და ხელს 
უწყობენ საკვები ნივთიერებების მიღებას. 

მოერიდეთ მაღაზიაში შეძენილ წვე­
ნებს, რადგან ისინი შეიცავენ დამატებულ 
შაქარსა და კონსერვანტებს. 

საით მახედებს ხსოვნის სარკმელი
ასაკში შესულს მომეძალება ხოლმე 

ფიქრი წარსულზე. გრიგოლ რობაქიძე 
`გველის პერანგში~ წერს: `წარსულს ისე 
უნდა უცქირო, როგორც გველი – თავის 
პერანგს ქვაზე დახეთქილს~. მე ეს არ შე­
მიძლია. წარსული თავისი სიხარულითა 
და ტკივილით ჩემი ცხოვრების ნაწილია, 
ამიტომ ხშირად იღება ხსოვნის სარკმელი 
და ჩემს თვალწინ ცოცხლდებიან გარდა­
სული დღეები. 

მაისი... ვარდობის მშვენიერი თვე. 
რამდენი სასიამოვნო ამბებია დაკავში­
რებული გაზაფხულის ამ მომხიბვლელ 
თვესთან. 

22 მაისი... ზაურ ზარდიაშვილის და­
ბადების დღეა. მახსოვს, წინა დღეს გა­
ნათლების განყოფილებაში შემოსულმა 
ზაურმა მოკრძალებით გვთხოვა სტუმ­
რად მისვლა ახალსოფელში, თავის ოჯა­
ხში. ნათქვამში იმდენი სითბო იგრძნო­
ბოდა, რომ უარი ვერ შევკადრეთ. 

ჩემი ცხოვრების ულამაზესმა წლებმა 
ყვარლის რაიონის განათლების განყოფი­
ლებაში გაიარა ისეთი დიდი ადამიანების 
გვერდით, როგორებიც იყვნენ: დავით 
ლაფაჩიშვილი, რაფიელ შავგულიძე და 
ზაალ იოსებაშვილი. 

მეხსიერებაში წამით ნათდება ხოლმე 
წარსული. ზაურ ზარდიაშვილიც ჩემი 
თაობის წარსულის ნაწილია. მის შესახებ 
ზოგიერთი რამ გაგონილი მქონდა: უღა­
ლატო მეგობარი, ვაჟკაცური ბუნების, 
პირდაპირი და სამართლიანი. სწორედ ამ 
თვბისებების გამო შეიყვარეს თხილისწყა­
როს დაწყებით სკოლაში, სადაც წლები 
მუშაობდა სკოლის დირექტორად, ხოლო 
ახალსოფლელები ყოველთვის ამაყობ­
დნენ თავიანთი თანასოფლელით. ქეიფიც 
გამორჩეული იცოდა. ამაში მალევე დავ­
რწმუნდით. ბატონ დავით ლაფაჩიშვილის 
წინამძღოლობით, მის ოჯახში მისულთ, 
ღიმილით შემოგვეგება მისი სათნო მე­

უღლე, ქალბატონი ნაზი, ისიც პედაგოგი 
იყო. ცნობისმოყვარე, გაფართოებული 
თვალებით შემოგვცქეროდნენ მამის უსა­
ყვარლესი შვილები: გია, მაია და მანანა. 

ზაურისთან დაკავშირებით გასახსე­
ნებელი ბევრი მაქვს, მაგრამ ორი რამის 
გამო შევაჩერე ერთ შემთხვევაზე ყურა­
დღება. პირველ რიგში გაგვაოცა მისი შვი­
ლის, მაიას მიერ მხატვრულად წაკითხუ­
ლმა ლექსებმა, რაც სამუდამოდ შემორჩა 
ჩემს მეხსიერებას. შემდეგ მოხდა ერთი 
უცნაური რამ, რომელმაც ბატონი ზაური 
სხვა კუთხითაც დაგვანახვა. 

ქუჩიდან ხმაური შემოდიოდა, ზაურმა 
გაიხედა, გავიდა გარეთ და დავინახეთ, 
როგორ შემოუძღვა სამ ვაჟკაცს. შემდეგ 
მოგვიტრიალდა და გვითხრა: ქუჩის გა­
სუფთავებაზე მუშაობენო. უარის მიუხე­
დავად დააპურა და ისე გაუშვა სამუშაოდ. 
მაშინ მივხვდი, თუ რა იყო ის თვისება, რი­
თაც ზაური სხვათაგან განირჩეოდა. 

ზაურ ზარდიაშვილის მიერ გა­
ვლილი ცხოვრების გზა საუკეთესო 
მაგალითია იმისა, თუ როგორ უნდა 
ემსახურებოდეს ადამიანი იმ საქმეს, 

რომელსაც აირჩევს სამოღვაწეოდ და 
როგორ უნდა მოიხადოს ვალი ქვეყ­
ნისა და ერის წინაშე. იგი არასოდეს 
დაავიწყდება იმ ადამიანსაც კი, ვისაც 
თუნდაც ერთხელ შეხვედრია, ვინაიდან 
ზაური იყო თავმდაბალი, პატიოსანი, 
სიმართლის მოყვარული. ამიტომ მის 
გარდაცვალებას თან ახლდა დიდი ტკი­
ვილი, სევდა და წუხილი. მან მნიშვნე­
ლოვანი კვალი დატოვა ცხოვრებაში და 
კეთილი საქმეების წყალობით დავიწყე­
ბას არ მიეცემა მისი სახელი. 

ყველაფერი, რაც წარსულში დარჩა, 
მარადიული დროის საკუთრებაა. გახსე­
ნების გარეშე კი დაფარული იქნებოდა. 
დიახ, ჩვენ უნდა გავიხსენოთ და ვწეროთ 
იმათ შესახებ, რომლებიც ადამიანობით 
გამოირჩეოდნენ, რათა მომავალმა თაო­
ბებმა გაიგონ ვისი გვარისანი არიან. 

დღეს 80 წლის უნდა გამხდარიყო 
ზაურ ზარდიაშვილი. ამ მნიშვნელოვან 
თარიღს ვულოცავ მის ოჯახს. დაე, მისმა 
შთამომავლებმა იხარონ და იბედნიერონ 
ამ მადლიან მიწაზე, რომელსაც საქა­
რთველო ჰქვია. დროის სრბოლა კი ვერა­
სოდეს მიაყენებს ჩრდილს იმ ადამიანებს, 
რომლებმაც კარგად იცოდნენ როგორც 
თავიანთი უფლებები, ისე – მოვალეობე­
ბიც ერისა და ოჯახის წინაშე. 

ყველაფერი უფლის ნებაა, ჩვენო 
ზაურ. დაე, სწორედ იგი ფარავდეს შენს 
უკვდავ სულს, დაე, შენს სახელზე და­
ნთებულმა სანთლებმა გზა გაგიკვლიოს 
მარადიულ სასუფეველში. 

არ იფიქროთ, რომ მარადიულ სასუ­
ფეველში წასული ადამიანებისაგან რჩება 
მხოლოდ ბალახები, ყვავილები სასაფლა­
ოზე და ქვები ზედ წარწერით. არა, მათგან 
რჩება მოგონებები, მოგონებები გარდა­
სულ დღეთა, რომელთაგან ̀ ზოგი ფრთხი­
ალებს, ზოგიც დაჭრილივით ბღავის~. 

ზეინაბ ჭიჭიკოშვილი

მწვანე 
ბაღლინჯო, 
ბოსტნეული 

კულტურების 
მავნებელი 

მწერი

ბოსტნეულის მწვანე ბაღლინჯო 
(Nezara viridula L) წარმოადგენს მრავალი 
მცენარეული კულტურების მავნებელს. 
საქართველოში ეს მწერი დიდი ხანია გა­
ვრცელებულია, მაგრამ მისი მავნებლო­
ბის შესახებ ინფორმაცია ნაკლებად იყო 
ცნობილი სოფლის მეურნეობის სპეცია­
ლისტებისათვის, მეცნიერებისათვის და 
მოსახლეობისათვის. 

როდესაც საქართველოში აზი­
ური ფაროსანა გავრცელდა მოსახლე­
ობას ზოგჯერ ბოსტნეულის მწვანე 
ბაღლინჯო აზიური ფაროსანა ეგონა. 
მიზეზი სწორედ ის არის რომ მწერის 
ეს ორი სახეობა ერთი და იგივე ოჯახის 
წარმომადგენელია და ძალიან ჰგვანან 
ერთმანეთს, თუმცა მათი ფერში და აგე­
ბულებაში განსხვავება არსებობს. 

ბოსტნეულის  მწვანე ბაღლინჯო 
(Nezara viridula L) პოლიფაგი მწერია, 
ის იკვებება 150-მდე მცენარეული კულ­
ტურის სახეობით. ის გავრცელებულია 
უპირატესად დედამიწის სუბტროპიკულ 
და ტროპიკულ ზონებში. ამ მწერის გავ­
რცელების არეალი ფართოვდება ევრა­
ზიის, აფრიკის, ჩრდილოეთ და სამხრეთ 
ამერიკის ტერიტორიებზე. რუსეთის 
ფედერაციის ტერიტორიაზე ამ მწერის 
გავრცელება განსაკუთრებით შეიმჩნევა 
ქვეყნის სამხრეთით. საქართველოსთვის 
ეს ფაქტი საყურადღებოა, რათა თავიდან 
ავიცილოთ ჩრდილოეთიდან ამ მწერის 
დამატებით შემოსვლა. 

ბოსტნეულის  ბაღლინჯოს სამშო­
ბლოდ მიჩნეულია აფრიკის კონტინენტი, 
მწერის იმაგოს (ზრდადასრულებული) 

გააჩნია სხადასხვა შეფერილობები, და­
ახლოებით 10-ზე მეტი, ამიტომ ისინი 
სხვადასხვა სახეობებს მიეკუთვნებიან. 
ყველაზე გავრცელებულია ბოსტნეულის 
მწვანე ბაღლინჯო. 

მსოფლიოში ეს მწერი მიჩნეულია 
მრავალი მცენარეული კულტურის სე­
რიოზულ მავნებლად. მწერის სიგრძე 
12-13 მილიმეტრია, მწერი კვერცხს დებს 
მცენარის ფოთლის ქვედა მხარეს 30-130 
ცალს. მთელი სასიცოცხლო ციკლის მა­
ნძილზე მწერს შეუძლია დაახლოებით 
260-350 ცალი კვერცხის დადება. ნიმ­
ფები 5 ასაკობრივ ჯგუფს გადიან. 

მწერის სასიცოცხლო ცილკის ხა­
ნგრძლივობა შეადგენს დაახლოებით 
65-70 დღეს. ნიმფები და ზრდასრული 
მწერი იკვებება მცენარის სავეგეტაციო 
ნაწილებით. ისინი იკვებებიან როგორც 
მწიფე, აგრეთვე კვახე ნაყოფებითაც. 
მწერის მიერ დაზიანებული მცენარის 
ქსოვილი წარმოადგენს პათოგენი მიკ­
როორგანიზმების შეღწევის ადგილს, 
ხოლო თვითონ მწერი შეიძლება სხვადა­
სვა ვირუსული და ბაქტერიული დაავა­
დებების გადამტანი იყოს. 

ბოსტნეულის  მწვანე ბაღლინჯო 
ხელსაყრელი ამინდის პირობებში 
იძლევა 3 თაობას. მწერი კვებას განა­
გრძობს გვიან შემოდგომამდე სანამ არ 
აცივდება. იზამთრებს სხვადასხვა შე­
ნობა ნაგებობებში, ხის ნაპრალებში და 
ძნელად შესაღწევ ადგილებში. 

2018-2019 წლებში გარემოს დაცვის 
და სოფლის მეურნეობის სამინისტროს 
სოფლის მეურნეობის სამეცნიერო კვლე­

ვითი ცენტრის წილკნის ბაზაზე, საცდელ 
ნაკვეთში მიმდინარეობდა ამ მწერზე და­
კვირვება. 

2018 წელს ზემოთხსენებულ ბაზაზე 
პომიდვრის საცდელ ნაკვეთებში შევნიშ­
ნეთ ნიმფების მასიური მოძრაობა. ამავე 
წელს პომიდრის მოსავლიანობაზე და ნა­
ყოფის ხარისხზე სერიოზული ზიანი არ 
მიუყენებია, მაგრამ ზოგიერთ მწიფე ნა­
ყოფს გააჩნდა ღია მოყვითალო ლაქები. 

2019 წელსაც იგივე განმეორდა და 
ამ მწერმა სერიოზული ზიანის მიყენება 
ვერ შეძლო პომიდვრის საცდელ ნა­
კვეთში, მიზეზი არის ის რომ საცდელი 
ნაკვეთებში რეგულარულად შეგვქონდა 
პესტიციდები და მათ შორის ინსექტი­
ციდები, რამაც ხელი შეუშალა ბოსტნე­
ულის მწვანე ბაღლინჯოს მავნებლობის 
განვითარებას. 2019 წელს სამეცნიე­
რო-კვლევითი ცენტრის წილკნის ბაზაზე 
და თბილისის ერთ-ერთ კერძო ნაკვეთში, 
სადაც პომიდვრის, წიწაკის კულტურები 

იყო განთავსებული, ბოსტნეულის მწვანე 
ბაღლინჯომ სერიოზული ზიაანი მიაყენა, 
პომიდვრის როგორც მწიფე, აგრეთვე 
კვახე ნაყოფები მასიურად დააზიანა. 

ტკბილი წიწაკის ნაყოფებს აღენიშ­
ნებოდა ღია მოყვითალო ფერის ლაქები, 
რომელმაც პროდუქციას სარეალიზაციო 
სახეს დაუკარგა. ამის მიზეზი იყო ის, 
რომ ამ საკოტროლო ნაკვეთებში მცე­
ნარეების რეგულარული წამლობა ინ­
სექტოციდებით არ განხორციელებულა. 

გარდა ბოსტნეული კულტურებისა 
შევნიშნეთ რომ მწერმა დააზიანა სიმინდის 
კულტურა, თეთრი სიმინდის ტაროს მრა­
ვალ მარცვალს ფერი ქონდა შეცვლილი. 

ბოსტნეულის მწვანე ბაღლინჯოს და 
აზიურ ფაროსანას ბევრი მსგავსი საერთო 
მახასიათებლები გააჩნიათ, როგორც გა­
რეგნულად აგრეთვე მავნებლობის თვალ­
საზრისით, კონკრეტულად მავნებლობის 
თვალსაზრისით ამ მწერის მიერ გამოწვე­
ული ზიანი ძალიან ჰგავს აზიური ფაროსა­
ნას მიერ მიყენებულ ზიანს. 

დაკვირვებების შედეგად დავადგი­
ნეთ რომ ამ მწერის წინააღმდეგ კარგ შე­
დეგს იძლევა ბიფეტრინის შემცვლელი 
პრეპარატები. შეიძლება გამოვიყენოთ 
სხვა პირეტროიდული პრეპარატები, 
რომლებიც დამზადებულია მოქმედ 
ნივთიერებებზე: ციპერმეტრინი, ლამბ­
და-ციჰალოტრინი, ალფაციპერმეტრინი 
და სხვა. ფოსფორორგანული პრეპარა­
ტებიდან უნდა გამოვიყენოთ ის პრე­
პარატები, რომელთა მოქმედი ნივთიე­
რებაა: ქლორ-პირიფოსი, მალათიონი). 
ნეონიკოტინოიდური პრეპარატებიდან 

ეს უდიდესი პიროვნება, კახეთის 
ერთ-ერთ ულალაზეს კუთხეში მცხო­
ვრები, ყვარლის კოლორიტი, მეორე 
საშუალო სკოლის დირექტორი, ბატონი 
გივი ღლონტი იყო. კაცი, რომელმაც 60 
წელი სიკვდილის ბოლო წუთებამდე, 
ბავშვების სწავლა-განათლებას შეა­
ლია. გარეგნობით ლამაზი მამაკაცი იყო 
ბატონი გივი. დარბაისელი, განათლე­
ბული, ტკბილმოუბარი, სამართლიანი 
და სათუთი გულის პატრონი. ყველას 
სიხარულისა და გასაჭირის გამზიარე­
ბელი. ბატონი გივი და ბატონი მერაბ მე­
ტრეველი ახალგაზრდობის მეგობრები 
და საუკეთესო ფეხბურთელები იყვნენ. 
მათ გამოჩენას სტადიონზე ყველა დიდი 
სიხარულით ხვდებოდა. მათი წარმატე­
ბები აწ განსვენებული მამაჩემისგან 
ვიცი. 

მე წილად მხვდა ბედნიერება ამ 
ლამაზ სკოლაში და ლამაზად შეკრულ 
კოლექტივთან მემუშავა ჩემი ახალგაზ­
რდობის წლები. ოცი წელი მათთან გავა­
ტარე და პირნათლად ვასრულებდი ექთ­
ნის მოვალეობას. გული მტკივა, როდე­
საც ბატონ გივის წარსულში ვიხსენებ. 
როდესაც გაიგო ჩემი საცოდავი შვილის, 
ვანოს გარდაცვალება. დილით ადრე მო­
ვიდა და ცრემლიანი თვალებით მითხრა: 
ძალიან მრცხვენია, შვილო, სამძიმრის 
თქმა. მე ჩემი გაზრდილი ბიჭების იმედი 
მქონდა. ჯერ მამუკას დაკარგვამ დიდი 
ტკივილი მომაყენა და ახლა ვანომაც 
ძალიან დამწყვიტა გულიო. თან ისიც 
დააყოლა: ვალია მალაშხია და ნათელა 
კაკულია მოვიდნენ სკოლაში და ჩვენს 
ბიჭებზე ერთად ვტიროდითო. ასეთი 
სათუთი გულის პატრონი, ყველასთვის 
ძვირფასი ადამიანი იყო ბატონი გივი. 

ახლაც თვალწინ მიდგას მისი ბოლო 
დამშვიდობება, მისი ღიმილი. 2005 
წლის 7 აგვისტოს გამოვიხურე სახლის 
კარი. როგორც სხვა ქართველი დედები, 
მეც გავექეცი ამ გაჭირვებას და საბერ­
ძნეთში წავედი. ბატონი გივი, როგორც 
ყოველთვის, სკოლის კარებთან იდგა. 
კრემისფერ შარვალ-კოსტუმში გამო­
წყობილი. რომ დამინახა ჩემოდნით 
ხელში, გაოცებული შემეკითხა – სად 
მიდიხარ, შვილო! რომ ვუთხარი საბერ­
ძნეთში მივდივარ მეთქი. ხომ იცით, 
როგორი გაჭირვებაა, აღარც სამსახური 
მაქვს და არც პენსია მეთქი. ბატონმა 
გივიმ საკუთარი შვილივით გულში ჩა­
მიხუტა და გზა დამილოცა: მაშინ 52 
წლის ვიყავი, მითხრა, წასვლას და შინ 
მშვიდობით დაბრუნებას გისურვებ. 
შენ ძლიერი ქალი ხარ, ამ ნოსტალგია­
საც გაუძლებო. რომ ჩამოხვალ, იქნებ 
აღარც დაგხვდეო. მართლაც 11 ტკივი­
ლიანი წლის შემდეგ რომ დავბრუნდი, 
ბატონი გივი აღარ დამხვდა. ძალიან 

კაცი,
რომელიც

უხდებოდა~
ყვარელს

დამწყდა გული. ის ჩემთვის მშობელ 
მამასავით იყო. რამე რომ მიჭირდა, 
ყოველთვის გზას მიჩვენებდა და მარი­
გებდა. საერთოდ ასეთი უკეთილშობი­
ლესი პიროვნება იყო. ყველას გასაჭირი 
გულთან მიჰქონდა. 

ბატონი გივი იყო თავდადებული 
მეუღლე, მზრუნველი მამა და მოსი­
ყვარულე ბაბუა. მისი ნანატრი ერთა­
დერთი შვილიშვილი, რომელზეც მზე 
და მთვარე ამოსდიოდა, გიორგი ავაზა­
შვილი, დღეს სასახელო ვაჟკაცია. ის 
თბილისის არქიტექტურული ფირმის 
თანამშრომელია და ერთ-ერთი ცნო­
ბილი ბენდის დრამერი. 

თქვენ ბედნიერი კაცი იყავით, ბა­
ტონო გივი, რადგან დატოვეთ ლამაზი 
პედაგოგების ოჯახი, მეუღლე, ქალბა­
ტონი ზინა და ორი ქალიშვილი ლალი და 
ქეთინო. თქვენმა მოსიყვარულე მეუღ­
ლემ ვერ გადაიტანა თქვენი დაკარგვა 
და ისიც მალევე გარდაიცვალა. შვილებ­
საც ძალიან უჭირთ საყვარელი დედ-მა­
მის დაკარგვა. 

მე მჯერა, რომ თქვენს მიერ გამო­
ზრდილი მრავალი თაობა არასოდეს 
დაივიწყებს თქვენს ამაგს. თქვენ დიდი 
სიყვარული და პატივისცემა დატოვეთ 
ყველას გულში. 29 აგვისტო თქვენი და­
ბადების დღე იყო. 

ნათელში იყოს თქვენი სპეტაკი 
სული. თქვენი სახით ყვარელმა დაკარგა 
უდიდესი პიროვნება. მსუბუქი იყოს 
თქვენს გულზე დაყრილი ყვარლის მიწა, 
ჩვენო საყვარელო და ძვირფასო ადამი­
ანო, ბატონო გივი. 

თქვენს საფლავზე მოვედი,
ბევრი ცრემლი დავღვარე. 
რარიგ ტკბილი კაცი იყავ,
ახლა კი ხართ მწარე. 
შემოდგომის ქარი ქრის და
ხეს ფოთლები სცვივა,
ტირილისგან გაბრუებულს
ტანში ძლიერ მცივა. 
თქვენ ხომ ახლა ზეცაში ხართ,
და იქიდან მიმზერთ. 
თქვენს დაკარგვით დამიჯერებთ?
როგორ მტკივა გული. 
იმ ქვეყანას მარტო არ ხართ, კარგო კაცო,
მეუღლეც გყავთ გვერდით. 
მშვიდად იყოს თქვენი ტკბილი სული. 

მერი ხარებაშვილი

ალბათ ყველა თქვენგანს უყვარს ეს სასუსნავი, მაგრამ წა­
რმოდგენა არ აქვს თუ რისგან მზადდება ის სინამდვილეში. პირ­
ველ რიგში კი გეტყვით, რომ მათში კარტოფილის ნასახი არაა. 

ჩიფსების მწარმოებელმა ერთ-ერთმა უმსხვილესმა კომპა­
ნიამ დიდ ბრიტანეთში, ძალიან მაღალი გადასახადების თავიდან 
აცილების მიზნით, გამოაცხადა, რომ მისი პროდუქტი შეიცავს 
იმდენად მცირე კარტოფილის შემცველობას, რომ ტექნიკურად 
რომ ვთქვათ, ეს საერთოდ არ იყო კარტოფილის ჩიფსი. 

რას იყიენებენ კომპანიები ჩიფსების საწარმოებლად სინამ­
დვილეში?

პირველ რიგში, ქარხანა ქმნის ბრინჯის, ხორბლის, სიმინდის 
და კარტოფილის ნაზავს. შემდეგ ამ მიღებულ ნაზავს მრგვალ 
ფორმებს აძლევენ და ულტრა თხელ ფურცლებად სპეციალური 
მანქანით კონვეიერის სარტყელზე ჭრიან და აძლევენ სპეცია­
ლურ მოხრილ ფორმას. ისინი ხვდებიან თაროებზე, სადაც მათ 
ვყიდულობთ და მივირთმევთ მომხმარებლები. 

კარტოფილის ჩიფსების ყველაზე საშიში კომპონენტი მას 
განზრახ არ ემატება, არამედ ის მისი ასეთი გადამუშავების 
გვერდითი ეფექტია. აკრილამიდი  არის კიბოს გამომწვევი ნი­
ვთიერება, რომელსაც აქვს ძლიერი ნეიროტოქსიური ეფექტი 
სხეულზე. ის გვხვდება მაღალ ტემპერატურაზე მოხარშულ ნახ­
შირწყლოვან საკვებში – შემწვარი თუ გამომცხვარი. 

ცხელ ზეთში მოხარშული კარტოფილის ჩიფსები იმდენ აკ­

რილამიდს შეიცავს, რომ კალიფორნიის შტატმა 2005 წელს მათი 
აკრძალვა მოისურვა. ყველაფერი იმით დასრულდა, რომ ხელი­
სუფლებისა და საზოგადოების დაჟინებული მოთხოვნით, ჩიფსე­
ბის მწარმოებლებმა პირობა დადეს, რომ მათ პროდუქტებში აკ­
რილამიდის რაოდენობას რამდენიმე ათეულამდე შეამცირებდნენ. 

ისე, რომ საბოლოო პროდუქტის მილიარდ გრამზე არ არის 
275 გ-ზე მეტი აკრილამიდი. ამ სტანდარტს 2011 წლამდე იცავ­
დნენ ჩიფსების ამერიკელი მწარმოებლები, მაგრამ სხვა ქვეყ­
ნებში ამ ნივთიერების წინააღმდეგ ასეთი ბრძოლა არ ყოფილა! 

კალიფორნიელი სპეციალისტების ახალი კვლევა აჩვენებს, 
რომ თანამედროვე მწარმოებლების ჩიფსებში აკრილამიდის შემ­
ცველობა ნორმას 39 – 910 – მდე აჭარბებს! და ამან აიძულა მეც­
ნიერები გაგვაფრთხილონ: კარტოფილთან დაკავშირებული ნე­
ბისმიერი პროდუქტი შემწვარი ექსტრემალური ტემპერატურის 
გავლენის ქვეშ, საშიშია სწორედ იმიტომ, რომ ასეთი დამუშავე­
ბისას სახამებელი გამოყოფს დიდი რაოდენობით აკრილამიდს. 
მაგრამ მწარმოებლები ამას ყურადღებას არ აქცევენ. უფრო 
მეტიც, ტექნიკურად შეუძლებელია მისი მთლიანად ამოღება სა­
კვები პროდუქტებიდან. 

თუ გსურთ დარწმუნებული იყოთ, რომ იყენებთ ჯანსაღ 
საკვებს, უნდა მიირთვათ ისინი უმი ან მინიმალურად დამუშავე­
ბული. ყველა საკვების მინიმუმ მესამედი უნდა იყოს უმი, რომ ის 
ჯანმრთელობისთვის იყოს უსაფრთხო. 

იცით რისგან მზადდება ჩიფსი?

უნდა გამოვიყენოთ ის პრეპარატები, 
რომელთა მოქმედი ნივთიერებაა: იმიდა­
კლოპრიდი, აცეტამიპრიდი, თიაკლოპ­
რიდი, თიამეტიქსამი. /პრეპარატების 
გამოყენებისას გაეცანით ინსტრუქციას, 
გაარკვიეთ რამდენად მავნებელია მაგ. 
ფუტკრებისთვის, რომ შესაბამისად გა­
მოიყენოთ და არ დაზარალდეთ. 

ბოსტნეულის მწვანე ბაღლინჯოს 
საკითხი საქართველოში უფრო დაწვრი­
ლებით არის შესასწავლი დარგის სპეცი­
ალისტების მიერ, რათა წინასწარ მზად 
დავხვდეთ შესაძლო მოსალოდნელ პრო­
ბლემას. რაც შეეხება წინასწარ კოორ­
დინირებული პროგნოზირების საკითხს, 
საქართველოს ნებისმიერი მოქალაქე 
ეს იქნება სოფლის მეურნეობის სპეცი­
ალისტი, ფერმერი თუ სხვა ნებისმიერი 
პიროვნება, ვინც შეამჩნევს ამ ტიპის 
პრობლემას ქვეყნის ნებისმიერტერიტო­
რიზე, ვალდებულია შეატყობინოს საქა­
რთველოს გარემოს დაცვისა და სოფლის 
მეურნეობის სამინისტროს ცხელ ხაზს, 
ან სოფლის მეურნეობის სამეცნიერო 
კვლევით ცენტრს, ან გარემოს დაცვისა 
და სოფლის მეურნეობის სამინისტროს 
სურსათის ეროვნულ სააგენტოს, ან მუ­
ნიციპალიტეტებში არსებულ სოფლის 
მეურნეობის საინფორმაციო-საკონსულ­
ტაციო ცენტრის (ექსტენციის ცენტრის) 
სამსახურებს. 

ავტორი: ფრიდონ სანაია. 
სოფლის მეურნეობის სამეცნიე­

რო-კვლევითი ცენტრის ბოსტნეული და 
ბაღჩეული კულტურების კვლევის სამსა­
ხურის უფროსი სპეციალისტი.

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia yvar-
lis municipalitetis sakrebulo, xolo gamomcemeli Sps `media centri~. 
gazeTSi gamoqveynebuli werilebis avtorTa Tvalsazrisi SesaZloa ar em-
Txveodes redaqciisas. avtorebi Tavad ageben pasuxs masalaSi motanili 
faqtebis, argumentebisa Tu citatebis sizusteze. Semosuli werilebi av-
torebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

/გალაკტიონ ტაბიძე/
ქართული პოეზიის უგვირგვინო 

მეფის, გალაკტიონის ამ სიტყვების ნა­
თელი დადასტურება იყო 28 აპრილს 
ილია ჭავჭავაძის მუზეუმში ჩატარე­
ბული ყვარლის მუნიციპალიტეტთან 
არსებული ფოლკლორული ანსამბლის 
`ყვარელი~-ს სიმღერების ერთწლიანი 
შემოქმედებითი შემაჯამებელი კონცე­
რტი. ხელმძღვანელი და ლოტბარი, რეს­
პუბლიკის დამსახურებული მოღვაწე, 
ყვარლის მუნიციპალიტეტის მერიის 
კულტურის სამსახურის ხელმძღვანელი, 
ანზორ ერქომაიშვილის სახელობის სახე­
ლმწიფო ფოლკლორის ცენტრის ყვარ­
ლის სალოტბარო სკოლის დირექტორი 
ირაკლი მათიკაშვილი. 

დარბაზი სავსე იყო დაინტერესე­
ბული მაყურებლებით. ღონისძიებას 
უძღვებოდა პოეტი იზოლდა იოსებიანი. 

`იყო მრავალი განადგურება, ლექსის 
სიკვდილი კი არასდროს~

საინტერესო იყო თავად ბატონი ირა­
კლის მიერ მოწოდებული ინფორმაცია 
თითოეული სიმღერის შესახებ. 

სცენაზე იდგნენ ქართულ კაბებსა 
და ჩოხებში გამოწყობილი გოგო-ბი­
ჭები. მოსმენილმა მოლოდინს გადააჭა­
რბა. დარბაზში ისმოდა საოცარი ხმები. 
ამაყად, თავმომწონედ აგუგუნებდნენ 
ახალგაზრდები ქართული ფოლკლორის 
მარგალიტებს: `მრავალჟამიეროს~, `ჩაკ­
რულოსა~ და `მთიულურ სატრფიალო~, 
ამასთან ერთად იტალიურსა და რევაზ 
ლაღიძის უკვდავ სიმღერებს. 

ვუყურებდი მათ და უნებურად ვჩუ­
რჩულებდი კონსტანტინე გამსახურდიას 
სიტყვებს: `შრომაა უდიდესი სიქველე 
ამქვეყნად~... მართლაც, ეს ერთწლიანი 
შეჭიდება ფოლკლორთან დიდ შრომას 
მოითხოვდა. ბატონ ირაკლის ყოველივე 
ეს შეაძლებინა პროფესიონალიზმმა. 

ვფიქრობ, ამ ანსამბლის წევრები მარტო 
სიმღერას კი არ სწავლობენ, არამედ 
მიზნისკენ სწრაფვის ხელოვნებასაც 
ეუფლებიან, რაც შრომისმოყვარეობა­
სთან ერთად საოცარ ნებისყოფასაც მო­
ითხოვს. 

შეუძლებელი იყო აღელვების გა­
რეშე მოგესმინათ პატარა გიორგი ბე­
ნდიანიშვილის მიერ შესრულებული 
სიმღერები. ამ ბავშვში ერთად არის შე­
რწყმული ნიჭიერება, გარეგნული და სუ­
ლიერი მშვენიერება. 

ფოლკლორული ანსამბლის მომღერ­
ლები ჩვენს ხვალინდელ დღეს წარმო­
ადგენენ. ესენი არიან `ქედი ხარის და 
სიმხნე ხვალის~. 

ანზორ ერქომაიშვილი ბრძანებდა: 
თუ გინდათ ქართული სიმღერა არ დაი­
კარგოს, ის ბავშვებს უნდა შეასწავლოთ. 
ეს კონცერტი აღნიშნულის დადასტუ­
რებაც იყო. სწორედ ეს ახალგაზრდები 
გადასცემენ ფოლკლორის ამ მარგალი­
ტებს შვილებსა და შვილიშვილებს. დარ­
წმუნწბული ვარ, ქართულ სიმღერას გა­
დაშენება არ უწერია. სიმღერას, რომელ­
შიც ქართველმა ხალხმა თავისი სული და 
გული ჩააქსოვა. რატომ? ალბათ იმიტომ, 
რომ ის შექმნილია უბრალო ადამიანების 
მიერ. იჯდა მოხუცი ბრძენკაცი, ნამ­
დვილი გლეხი დაკოჟრებული ხელებით, 
რომლებსაც ადგილს ვერ უძებნიდა და 
მისი პირით თითქოს მიწა ბუბუნებდა, 
სამშობლოს მიწა – სადა, უბრალო და 
დიადი. ეს იყო თითქოს მთელი ხალხური 
პოეზია ერთ პიროვნებაში მოქცეული, 
რომელმაც ამოსავალი გზა იპოვა და ერ­
თბაშად ამოხეთქა. ეს მართლაც სასწა­
ული იყო, ლექსი სიმღერად იქცა. 

გაზაფხულის ერთ-ერთი მშვენი­
ერი დღე დაუვიწყარი იქნება დარბაზში 
მსხდომთათვის იმიტომ, რომ ჩვენ ვი­
მოგზაურეთ საოცრებათა ფოლკლორში. 

ფოლკლორული საღამოები ყოველ­
თვის სახალსო დღესასწაულად გადა­
იქცეოდა ხოლმე. ასე მოხდა ამჯერადაც. 
სწორედ ეს საღამოები ახსენებს ადამი­
ანს თავის ფესვებსა და წარმომავლობას, 
დააფიქრებს `ვისი გორისა არის და ვისი 
ჯიშისა~. 

მიმაჩნია, რომ სიმღერის ნიჭთან 
ერთად ახალგაზრდებმა საფუძვლიანად 
უნდა იცოდნენ თავიანთი ქვეყნის ლიტე­
რატურა და ისტორია, რათა ყველას და­
ვუმტკიცოთ, რომ `მსოფლიო ტაძარში 
ჩვენს წმიდა სანთელს ვანთებთ, ჩვენი 
ცის ფერი რომ აკრავს გარს~. 

ამ კონცერტმა კიდევ ერთხელ და­
მარწმუნა, რომ წლები არაფერს ნიშნავს, 
არც ის –მუხლში თუ ძალა გამოგლევია 
და თმებში ჭაღარა შეგრევია. მაშ რა 
არის მთავარი?

`გულში ჩაიხედეთ, გული ცინცხალია,
მას არც ჭაღარა აქვს და არც –
	 +ნაოჭები~. 
ამიტომ დიდხანს იცოცხლეთ და 

იჯანმრთელეთ, ბატონო ირაკლი, რათა 
ბევრ ახალგაზრდას შეაყვაროთ სიმ­
ღერა, რომელსაც საფუძვლად უდევს 
ბრძენკაცის სიდინჯე და ბავშვის უშუა­
ლობა. 

რაც შეეხება კონცერტის მონაწილე 
ახალგაზრდებს, მჯერა, სწორედ ესენი 
გახდებიან ევროპული დიდი ოჯახის 
სრულუფლებიანი წევრები და საოცარი 
ნიჭის წყალობით საკუთარ სიტყვასაც 
იტყვიან. 

ასე, რომ ქართული ფოლკლორი 
გადაეცემა თაობიდან თაობას, როგორც 
დასტური ქართველი ხალხის სულიერი 
მისწრაფებისა. 

ზეინაბ ჭიჭიკოშვილი,
ყვარლის ლიტერატურული

სალონის `ჩირაღდანი~-ს 
ხელმძღვანელი

სასტურმოს შესახებ:
სასტუმრო ̀ ინ გრემი» მდებარეობს კახეთის შუაგულში, კერძოდ 

ყვარლის რაიონში, გრემის სამონასტრო კომპლექსიდან სულ 
რაღაც 5 წუთის სავალ გზაზე. 

სასტუმროს შეუძლია 40-მდე სტუმრის განთავსება, კომფორტუ­
ლად მოწყობილ სხვადასხვა კატეგორიის 16 ნომერში. 

ყველა ნომერი არის გრემის ან/და მთისა და ვენახების ულამა­
ზესი ხედებით. 

გარდა 16 კომფორტული ნომრისა, ინდივიდუალური თუ 
ჯგუფური ჯავშნებისთვის სასტუმრო გთავაზობთ:
ღია აუზი
ღვინის მარანი
რესტორანი და დარბაზი გათვლილი 150 პერსონაზე
ტრადიციული კერძების მასტერკლასები
სახლის ღვინის და ჭაჭის დეგუსტაციები
რთველი და ყურძნის დაწურვა
კეთილმოწყობილი ეზო და კერძო ვენახი
ხელის მოწერის ცერემონიების და ქორწილების ორგანიზება
საკონფერენციო სივრცის მოწყობა
საკოცონე სივრცე
უფასო ავტოსადგომი

Best Regards,
IN GREMI HOTEL 
Administration
Phone / WhatsApp: 
+ 995 5 51 221 226 –
Hotel Administration
+ 995 5 57 628 865 –
Sales Department
Address: Gremi 4806,
Village of Gremi,
Kakheti, Georgia


